
EBA LE KGONTHE KA MODIMO

 Ke a go leboga, Ngwanešu Littlefield.
2 Gommemantšiboa amabotse go bohle, batheeletši bobedi ba
ba bonalago le ba go se bonagale.
3 Re tšere wo go ba monyetla wo mogolo go ba le matšatši a
mararo a tirelo ka toropongkgolo ye botse ya lena. Gomme ke
rile, ge go ka be go le e ka ba kae ka nageng ye ke tla ratago go
phela, e tla ba mo ka Cleveland, gobane ke lefelogare le legolo la
bodumedi.
4 Mosongwo, ke bile le monyetla wa go gafela kereke yempsha
ka Cleveland; gomme phuthego ya gona e gafetšemaphelo a bona
ka boswa go tirelo ya Morena. Re bile le nako ya letago mosong
wo.
5 Ke nyaka go leboga Ngwanešu Littlefield, Ngwanešu Hall, le
bohle ba—ba badiša mo ka otithoriamong bošegong bjo, le bao
ba…ba bangwe ba bona ba ntšhitše dikereke tša bona bakeng
sa tirelo. Ke le leboga ka botho kudu, baena, bakeng sa tirišano
ya lena ya botho le—le go naganela Ebangedi le tsošeletšo mo
dinakong tša rena.
6 Ke nyaka go leboga gape seteše sa seyalemoya, se se gašago
tirelo ye. Gomme bjalo ka ge ke boletše bošegong bja go feta, re
be re le tseleng godimo bošegong bjo, mogatšaka le nna re be re
theeditše gape ma—ma mananeo bjalo ka ge re dira, ka kgonthe
ke tla rata go ba kgauswi le moo seteše se sa seyalemoya se bego
se le gona. Kafao, ke a dumela gore khuetšo yela ye mmino wola
o e beago godimo ga bana, e tla lefa Mokriste yo mongwe le yo
mongwe go kgabola naga ya seyalemoya yoo seyalemoya se se mo
fihlelelago, go fele diyalemoya tša bona di buletšwe go seteše se
sebjalo ka se bošegong bjo, gobane se tliša mohuta wa maleba
wa khuetšo ka mmino le ka go rera Lentšu go bana ba rena, se
ba bea sekeng se sekaone.
7 Gape, ke nyaka go leboga maphodisa bakeng sa tirišano ya
bona ye kaone. Mantšiboeng a go feta, ke kopane le yo mongwe
wa lephodisa le lennyane ntle fa yoo a šikintšego seatla sa ka,
a kilego a ba Mokriste, gomme o rile o be a wele go tloga go
Modimo, o be a le tabarenekeleng ya ka ka Jeffersonville. Ka
kgonthe ke rapelela lesogana lela, Modimo o tla mo tliša morago
lešakeng.
8 Ke mmoditše kanegelo ye nnyane yeo monna a e boletšego
nako ye nngwe, “Ke tlogile go Johane 3:16, eupša Johane 3:16 ga
se nke ya tloga go nna.” E tla dula le wena.
9 Bjale go sekolo: ke nyaka go leboga sekolo bakeng sa go re
dumelela go ba le otithoriamo ye bakeng sa tirelo. A nke Morena

a ba šegofatše. Gomme lena bohle bao le tlilego le go dira se
go kgonega, maloko, le ditumišo tše kaone go tšwa go batho go
kgabola naga ya seyalemoya, bakeng sa mabopaki a phodišo ya
bona, le go ya pele, ke leboga Modimo bakeng sa dilo tše tšohle.

10 Ka mehla, bošegong bja go feta go tliša pele dipoelo tše
kaonana ge go etla go di—di ditirelo tša phodišo, goba thapelo
bakeng sa balwetši, gobane go ne ditetelo tše kgolo, batho ba
letile le go gatelela, ba tseba gore ba nyaka go fodišwa. Ge motho
a thoma go swarwa ke tlala le go nyorelwa toko, gona Modimo o
tsena ka gare, seo se retolla pelo ya Gagwe.

11 Gomme bjale, Ebangedi ya Morena wa rena ga se selo sa
go tsebalega kudukudu lefaseng, gabotse, ga e tsebalega kudu.
Eupša ke a e bala le go tšea go ba monyetla kudu go emela
Ebangedi ya go tlala yeo Jesu Kriste a e hwetšego, go e rera, le
go e dumela, le go e phela.

12 Gomme bjale bošegong bjo, ke a tseba go fiša kudu ka
otithoriamong mo, gomme ke dilo tše re sa kgonego go dira selo
ka tšona, eupša re tla leka go dira molaetša feela ka boripana ka
mo go kgonegago le go tsena ka mothalong wa thapelo, gobane
re tshepišitše go rapelela batho ba bantši bošegong bjo.

13 Ke nyaka go bolela se: Ge e ka ba mang wa lena ka fa a
dumela go romeleng mašela a thapelo go lena seng, go ya ka
Ditiro 19 moo ba tšerego go tšwa mmeleng wa Paulo disakatuku
le dithethwana gomme, ba di beile godimo ga balwetši, gomme
ba fodišitšwe, go nna, ke a dumela gore Lentšu le lengwe le le
lengwe la Beibele ke therešo, se Modimo a se dirilego gatee, O
tla se dira gape.

14 Ke dumela se: gore Modimo ke mohlokamagomo, gomme
ge…gomme rena re nemagomo, gomme geModimo a bileditšwe
go lefelotiragalo go dira, gomme ka tsela ye Modimo a dirago ge
A bileditšwe go lefelotiragalo, O swanetše go dira go ya go ile
ka tsela ya go swana ge A bileditšwe ka tlase ga maemo a go
swana, gape. Ka mokgwa wo: Ge Modimo a kile a biletšwa go
lefelotiragalo go phološa modiradibe, gomme mokgwatebelelo
woo Modimo a o tšerego go modiradibe yola, O tla swanela go
tšea mokgwatebelelo wa go swana go modiradibe wa go latela le
modiradibe yo mongwe le yo mongwe yoo a kilego a tla pele ga
Gagwe. Ge e ka ba mang a etla a babja, gomme O ba fodišitše,
O swanetše go tšea mokgwatebelelo wa go swana go ya go ile.
Gobane rena, go beng le magomo, re kgona go dira phošo, ra
re, “Oo, ke be ke fošitše,” eupša Modimo ke mohlokamagomo,
gomme Mantšu a Gagwe a phethagetše. Gomme ka tsela ye A
dirilego pele, ge A sa dire nako ye e latelago le nako ye nngwe
le ye nngwe ka morago ga tsela ye A dirilego pele, gona O dirile
phošo lefelong la pele. O be a le phošo go lebalela sebe sa pele ge
A ka se lebalele sebe se sengwe le se sengwe, O be a le phošo ge A

fodišitše motho wa mathomo ge A ka…ge A ka se fodiše motho
yo mongwe le yo mongwe yoo a tlago go Yena.
15 Modimo o no nyaka go wena go tla ka tsela ya Gagwe
ye e filwego, gomme tsela ya Gagwe ke Khalibari, ka Morwa
wa Gagwe, Jesu Kriste. Bjale, ga se ke bontši gakaakang re
ka opelago, ke gakaakang re ka rerago gabotse, ke bontši
gakaakang re ka goeletšago, ke go tla ka tsela ye e filwego ke
Modimo.
16 Ge o be o na le sediba sa go pumpunyega godimo ga thabana
ye nngwe se ntšhetša meetse ntle, godimo ga thaba ye nngwe o be
o na le puno e eswa, bjale, o ka ema godimo ga thaba moo puno
e lego gomme wa goelela, “Sediba se segolo, tabošetša meetse a
gago godimo go nna gomme o nošetše puno ya ka gore ke kgone
go ba le dijo,” o be o ka goeletša go fihlela o sa kgone go goeletša,
se be se ka se dire selo. Eupša ge o ka šoma go ya ka melao ya
kgogedi ya lefase, o ka kgona go tliša meetse ao thwi go puno ya
gago.
17 Go na le mohlagase wa go lekanela ka—ka kamoreng e ka ba
efe go o gotetša, eupša o ka se goelele, “Mohlagase womogolo, ke
a lemoga o fa, gotetša kamora ye.” Aowa, o swanetše go šoma go
ya ka melao ya mohlagase, gomme morago o tla gotetša kamora.
18 Gomme tsela ya go swana go lego, re a lemoga gore Modimo
o fa, Modimo ga a fodiše batho feela ka go ya kerekeng goba
go dira boipolelo, O go fodiša godimo ga tumelo ya gago ka go
mošomo wa Gagwe wo o feditšwego, woo ke motheo o nnoši A
ka kgonago go go fodiša. Gomme ge o ka dumela gore…Ga se
kgwatho ya diatla tša modiredi, ga se tlotšo ya oli, ga se thapelo
ye a e rapelago bontši go feta go le tumelo ya gago go amogela
mošomo wo o feditšwego wo Kriste a go diretšego, woo ke molao
wa Modimo. Gona ge o ka kgona go dumela seo: “Dilo tšohle di
a kgonega go bona bao ba dumelago.”
19 Gomme bjale, ge o kganyoga lešela la thapelo, e no nngwalela
ka Jeffersonville, Indiana, gomme ke tla le hwetša. Bjale, ga ke
leke go hwetša aterese ya gago, gobane ga ke ne mananeo e ka
ba afe go a thekga. Ga se nke ka tsoge ka dumelela dikopano tša
ka go fihla go lefelo lela moo ke swanetšego go ba le ditolara tše
dikete, ga ka swanela go ba le e ka ba eng. Selo se nnoši ke se
hlokago e no ba bontši bja Modimo.
20 Gomme ka gona, ditshenyegelo tša ka…Go bolela le
Ngwanešu Roberts e sego kgale go fetile, ke a nagana
ditshenyegelo tša gagwe di kitima e ka ba ditolara tše dikete
tše lesome ka letšatši; Billy Graham, ke a nagana, o be a kitima
dikete tše masomepedi seswai lebaka la metsotso e se mekae ka
go kgašo ya gagwe, le thelebišene, le go ya pele, gohle go dikologa
lefase. Ke be ke tla dira eng ge ke be ke swanetše go dira, go tšea
tšhelete boka yeo? Ke bile go rera mengwaga ye masometharo,
ga se ka ke ka tšea moneelo o tee ka bophelong bja ka. Ga ke



4 LENTŠU LEO LE BOLETŠWEGO

dumelele dikopano tša ka go tsena ka seemong seo, ke no di
boloka di kokobetše moo nka yago kerekeng ye nnyane nthatana,
ba bane, goba ba bahlano, goba e ka ba kae Morena a tla bitšago.
21 Ke no nyaka go le thuša. Ge le nyaka lešela la thapelo le ke
le rapeletšego, e nong le romela go Jeffersonville, gomme ke tla
le romela morago go wena, ntle le tefo, ga se selo. Nka no bolela
se: Pula e ka se ne ka maatla kudu, bošego bja ba leswiswi kudu,
eupša ke tla thaba go neela thapelo bakeng sa lena nako e ka ba
efe nka kgonago, goba go dira se sengwe go le thuša. Morena a
le šegofatše, thapelo ya ka.

Bjale a re inamišeng dihlogo tša rena feela pele re bala
Lentšu.
22 O Morena, Modimo yo mogolo wa Magodimo le lefase, Yo a
tlišitšego gape Morena Jesu go tšwa bahung, o Mo tsošitše ka
letšatši la boraro, go ya ka Mangwalo, gomme O dutše bjale ka
seatleng se setona sa Bogoši Godimo, go se sa hwile, eupša go
phela ka mehla go dira dipoelano godimo ga boipolelo bja rena,
Moprista yo Mogolo yoo a kgonago go kgwathwa ke maikutlo a
mabofokodi a rena. Re tla ka go kokobela, gobane re laleditšwe
go tla, ka gore O re boditše ka Lentšung la Gagwe, “Kgopelang
Tate eng kapa eng Leineng la Ka, Ke tla e dira.”
23 Kagona, Morena, sa pele re nyaka go Go leboga bakeng
sa se O re diretšego ka go ditirelo tše tharo tše tša mafelelo.
O šegofaditše dipelo tša rena ka Bogona bja Gago, gomme o
fodišitše balwetši, gomme o file phološo go bao ba bego ba
nyoretšwe Modimo. Re a rapela, O Morena, bošegong bjo gore
O tla menaganya gabedi karolo bošegong bjo ka go tlatša pelo
ye nngwe le ye nngwe ka Moya wo Mokgethwa, go fa phodišo go
bao ba babjago le go hloka, go re šegofatša bohle mmogo.
24 Gomme ge re sa rapela, re ka se lebale bale ba lego ka
maokelong, le bale ba fokolago kamagaeng a kalafelo. Bontši bja
bona ba ka go legato la botšofadi, bao mohlomongwe baratwa
ba bona le bontši bja dithaka tša bona, go nyakile bohle ba ile
Lebatong la ka godimo, eupša re ne khomotšo ye ya letago gore
A ka se tsoge a re lahlile goba go re tlogela re nnoši. Ge re gola re
tšofala gomme re fokola, O tla ema hleng le rena ebile go kgabola
moedi wa meriti ya lehu.
25 Re šegofatše mmogo, lebalela dibe tša rena, gomme bolela le
rena, Morena, ka Lentšu la Gago ge re letetše godimo ga Lona.
Šegofatša kereke ye le bohle bao ba emetšwego fa, seyalemoya se,
seteše, le bohle bao ba amegago. Ka gore re a e kgopela, Leineng
la Morena Jesu, Morwa wa Gago, Mophološi wa rena. Amene.
26 Ke kgethile bakeng sa sehlogo bošegong bjo se hwetšwago ka
go Puku ya Dikgoši tša Pele, tema ya 17 gomme temana ya 14:

Ka gore o rialo MORENAModimo wa Israele, Seroto…
se ka se fele, goba legapana la gopa, go fihla letšatši le
MORENA Modimo a romelago pula godimo ga lefase.

27 Le a tseba, batho ba Modimo ka mehla ba bile ka
bonnyaneng, ka mehla ga se ba bantši, gomme ke bolela ka
bahlaolwa le Bakgethiwa, batho ba ba hlaotšwego ba Modimo.
28 Gomme kamehla ke selo sa go tlaba go nna, ka fao batho bao
ba amogetšego Kriste, ba boifago go Mo tshepa, ba boifa gore go
ka ba se sengwe ba se nago kgonthe ka sona.
29 Gomme ke ya go dira sehlogo sa ka bošegong bjo: Eba Le
Kgonthe Ka Modimo.
30 E swanetše go ba e bile mosong wa go fiša, e be e ka ba go
hlaba ga letšatši, o be a rapetše bošego bjohle, gobane lehu le be
le khukhunela mojakong. Gomme setšhaba se se be se kgelogile.
Batho ba be ba bolawa ke tlala mekgotheng, gomme methopo
ya meetse e be e omile, gomme go bile le mengwaga ye meraro,
ebile go se monola o wetšego fase ka phoka. Go laeditše go bola
ga maitshwaro ka setšhabeng, go bonagaditše dibe tša batho.
31 E be e le nakong ya pušo ya Ahaba, kgoši ye šoro kudu
ya Israele. O be a nyetše modiradibe, Isebele, naletšana ye
botse, ya mobi ya sebjalebjale, a sa iše felo kudu ka Mmušo wa
Modimo. Gomme yena, go beng yo mongwe wa bagatša ba bao
ba dumelelago mosadi wa bona go laola ntlo, le go laola kgwebo
ya gagwe, go laeditše gore o be a kgelogile. Ka gona, ka go ba
Moisraele, kgoši o be a ineetše ka go go rapeleng medingwana ga
mosadi, gomme magareng ga bona ba tlišitše setšhaba sohle go
bodumedi bja medingwana.
32 Gomme ge o thoma ka tsela ya go fošagala, o ka se tsoge wa
kgona go boelanywa go fihla o etla thwi morago go lefelo moo o
tlogetšego Modimo.
33 Nako ye nngwe ya go feta, morapeledi o mpoditše gore o
hweditše monna a robetše nageng, moofisiri, gomme o be a
thuntšwe ka matšhenekane go putla sefega sa gagwe, o be a
ehwa, gomme o rile go yena, “Mokapotene, o a hwa.”

Gomme ka mekatano, o rile, “Ke a tseba ke a dira.”
O rile, “A o tseba Modimo?”
O rile, “Ke be ke dira bjalo.”
O rile, “Gabotse, eya morago moo o Mo tlogetšego, gomme

fao o tla Mo hwetša gape.”
34 Gomme Mokapotene, a ehwa, o rile, “Ke—ke no se kgone
go nagana gonabjale.” Morapeledi o rile, “Bokaone o nagane,
gobane maswafo a gago a tletše ka lebelo ka madi a gago, gomme
o a hwa, Mokapotene.”

Gomme a thoma go leka go nagana, morago ga lebakana,
myemyelo ya tla godimo ga sefahlego sa gagwe, o rile, “Oo,
Morapeledi, ke elelwa bjale moo ke Mo tlogetšego!”

O rile, “Thoma go tloga thwi fao, Mokapotene.”

O rile, “Go lokile, Morapeledi.” O phagamišeditše mahlo a
gagwe go leba Legodimong, gomme o thomile ka mokgwa wo:

Bjale ke itatša fase go robala,
Ke rapela Morena go boloka soulo ya ka;
Gomme ge nka hwa pele ke phafoga,
Ke rapela Morena soulo ya ka go e tšea.

35 Gomme o hwile. O Mo tlogetše kae? Tharing. Fao ke mo a Mo
hweditšego, tharing.
36 E ka ba kae o Mo tlogelago, ke moo o tla Mo hwetšago, A
ka se tsoge a sepela sebeng le wena. O ka no ba Moamerika yo
mokaone, goba moleloko yo mokaone wa kereke, eupša Modimo
a ka se tsoge a sepela sebeng le motho e ka ba mang, goba
setšhaba e ka ba sefe, goba kereke e ka ba efe. A ka se kgone
go kgotlelela sebe, ke se sebe, monkgo wa go šiiša ka dinkong tša
Gagwe, A ka se e dire.
37 Ahaba o be a dirile phošo go nyala mosadi yo, go nyala
modiradibe, mosedumele. Lentšu sebe le ra, “gosedumele.”
38 Ke be ke bolela nako ye nngwe ya go feta, gomme ke rile, “Go
dira bootswa ga se sebe, go nwa wisiki ga se sebe.” Ke be ke le
ka Henryville Methodist Church.

Gomme kgaetšedi yo bohlokwa, wa kgale o emeletše, gomme
o rile, “Gona, Ngwanešu Branham, sebe ke eng?”

Ke rile, “Gosedumele.”
39 O dira bootswa, le go nwa wisiki, le go aketša, le go
utswa, gobane ga o dumele go Morena Jesu Kriste, dilo tšeo ke
ditholwana tša gosedumele. Ge o amogetše Kriste, ga o dire dilo
tšeo, o na le lerato, thabo, khutšo, pelofalo, tšeo ke dikenywa tša
Moya, ditholana tša Moya wo Mokgethwa tšeo di dulago ka go
wena.
40 Dilo tšohle tše di be di tlogetše Ahaba kgalekgale gobane o
nyetše mosetsana yowamodiradibe. Oo, o be a gogamahlo kudu,
boka basetsana ba ba sebjalebjale ba lehono. Go e netefaditše,
morago ga ge mogatšagwe a hwile, o ikapešitše gomme a
penapena pele ga Jehu, o naganne a ka thetsa monna yola wa
Modimo, eupša o rile, “Mo lahleleng ka ntle ga lefastere!” Re ka
ba le banna ba bantši boka Jehu lehono, re tla ba le boIsebele ba
se nene. Eupša yeo e be e le tlhago ya gagwe, gomme o be a le
morapedi wa go rapela medingwana, gomme o tlišitše setšhaba
ka moka go go rapeleng medingwana.
41 Gomme go bjalo le mokgwa wa rena wa sebjalebjale lehono,
go wa go tloga go dilo tša Modimo gomme go tlišitše lefase go bjo
bongwe bja borapedi bjo bogologolo bjamedingwana bjo re nago
le bjona, bjoo ke go ebela, go no ebela gohle. Bokgopo bja batho
ke bjo bogolo lehono, re dira tšhelete ye ntši, gomme renagana
gore Modimo o a re šegofatša gobane O re atlile. Leo ga se leswao
la ditšhegofatšo tša Modimo, le gatee.

42 Eupša ba be ba atlegile. Gomme ba boditšwe ke mmušo,
kereke e be e le, gore go be go lokile, mmušo, Ahaba le mmušo
wa gagwe ba rile dilo tše di lokile. Kafao, ba be ba bodile ka
maitshwaro.
43 Gomme ga go fapane kudu lehono, mmušo wa rena o
dumeletše go rekiša wisiki, go rekiša motšoko, gomme dingaka
tša rena di re, go disekerete, “Kankere ka khathuning.” Gomme
mmušo o re eyang pele gomme le se rekiše go hwetša letseno. Le
nagana Modimo a ka šegofatša ka godimo ga seo?
44 Ke badile ka go Reader’s Digest kgauswana gore dingaka di
boletše ke masome a makae a dikete tša Maamerika ngwaga wo
ba ba tla hwago, ka baka la go kgoga disekerete, ke ba bakae
mafelo a digafa a tla ba tšeago ngwaga wo ka baka la go nwa
wisiki, ke magae a makae a tla thubegago ka baka la go nwa ga
sebjalebjale, dino tša leago, go rekiša wisiki, piri, feela ka go se
kgethe. Gomme masome a dikete a maloko a kereke a dira seo.
Re ka tsoge ra letela Modimo bjang go šegofatša seo?
45 Eupša bjalo ka ge go bile ka matšatšing a Ahaba, go bjalo
le bjale. Mmušo o rile go lokile, kafao ba nyakile go ba ba
sebjalebjale. Oo, pitšo e be e le ye kgolo kudu go fihla moreri wa
sebjalebjale a phuhlame, a ineetše go yona. Ke ka tsela ye go lego
lehono, bareri ba sebjalebjale ba no phuhlama, gobane phuthego
ya bona e ka se kgotlelele, go rera Ebangedi ka maatleng a
tsogo, le kolobetšo ya fešene ya kgale ya Moya wo Mokgethwa
e hlwekiša bophelo bja motho, ba ba rakile. Ba hwetša moreri yo
a tla rerago dilo tše ba nyakago go di kwa. Ke swanetše go ba
modiša wa bona gannyane nthatana.
46 Mosadi yo mongwe o tlile godimo ga ka matšatši a se
makae a go feta, ’gobane ke dirile tshwayo ka Maamerika a
sebjalebjale ba apara tše, bahumagadi ba apara diaparo tše tša
boitshwarahlepi, ka fao ba tlago go theoga mekgotha ba apere
dikhethe tše dinnyane o ka re ba kitetšwe ka go tšona, gomme
bohle ba aperewa thobalano, gomme o rile, “Mna. Branham,woo
kemohuta o nnoši wa rokowoo o kago go o reka ka lebenkeleng.”
47 Ke rile, “Boitshwarelelo bja gago bo sesefetše go feta moro
wo o dirilwego ka moriti wa kgogo ye e bolaišitšwego tlala go iša
lehung.” Ke rile, “Ba sa rekiša metšhene ya go roka le mašela, ga
wa swanela go e dira. Gobane o nyaka go e dira.”
48 A nke ke bolele se go lena mo, le gape ka nageng ya
seyalemoya: O ka no ba o hlwekile bjalo ka lili go mogatšago,
goba lesogana la gago, eupša ge o apara le go tšwela ntle
mokgotheng ka mokgwa woo, gomme badiradibe ba go lebelela
go go kganyoga, o ya go araba kaLetšatši laKahlolo bakeng sa go
dira bootswa le monna yola. O tla ganwa ka Letšatši la Kahlolo.
Gomme ke phošo ya mang? E sego modiradibe, ke phošo ya gago
go ikgorometša wenamong ntle pele ga gagwe ka mokgwa wola.

Diphethene tša sebjalebjale tša Isebele. Ao e be e le mabaka a
leswiswi a Bahebere, le ke mabaka a leswiswi a Bantle.
49 Oo, eupša go be go le yo motee lebakeng la nako yeo, palo
ye nnyane ya batho: wa go šokiša, yo monnyane, mosadi wa
mohlologadi ka toropongkgolo, le moprofeta a dutše godimo ga
thaba a fepša ke magokubu. Ahaba o mo hloile, le Isebele o dirile
bjalo, ba be ba ka se mo fe seno sa meetse ge a be a ehwa, eupša
Modimo o be a mo hlokomela.
50 Mokriste o lebelela go Modimo bakeng sa tlhokomelo ya
gagwe, e sego go lefase. Badiredi ba bangwe ba lebelela go
phuthego ya bona bakeng sa thekethe ya dijo, ba rera se phuthego
e ba nyakago ba se rera. Bokaone ke robale ka mogodu wa ka, le
go ja magogo a soda, le go nwa meetse a lekala, gomme ke rere
Ebangedi ya Morena Jesu, go feta go ba le kgogo ya go gadikwa
le go phela ka ntlong ye kaonekaone e lego ka toropongkgolo.
Nnete. Loka le Modimo, seo ke selo se segolo. Rera Lentšu ka
moka, botša batho ka dibe tša bona. O tla hloiwa.
51 E nkgopotša seswantšho se sennyane ke bego ke botša bana
ba ka. Ke na le basetsana ba babedi ba bannyane, yo mongwe
wa bona leina ke Rebekah, ke thakgaletswalo ya ka, gomme
Sarah, samme wa gagwe yo monnyane, ke wa go latela. Rebekah
o e ka ba bogolo bja mengwaga ye lesomepedi, yo mosese,
maoto a matelele; gomme Sarah ke yo monnyane, mosetsana yo
mokopana, o bogolo bja mengwaga ye šupago.
52 Gomme bošego bjo bongwe, ke e bea kamokgwawo: ke be ke
etla gae go tšwa dikopanong, gomme ba letile nako ye telele go—
go mpona, gomme ba otsela gomme ba swanela go ya malaong.
Ke tsene ke lapile le go kgathala, le go tapa, ke letše fase go
robala, nako ye nngwe ka morago ga bošegogare. Gomme e ka
ba pele ga go hlaba ga letšatši, ga se ke kgone go robala, gomme
ke tsogile ka leselaphutiana gore ke se phafoše mogatšaka, ke ile
ntle ka kamoreng ya bodulo gomme ka dula fase ka setulong.
53 Gomme ge ke be ke dutše fale ke nagana ka dikopano, le go
rapelela ba go fapana ba ba nkgopetšego dikgopelo, ke kwele
leemaema ka kamoreng ya bana. Mojako šo o bulega ka lebelo,
gomme Rebekah šo o tla feela a kgorologile ka fao a kgonago.
Gomme o tabogetše godimo a tlaralela letolo la ka, gommemaoto
a gagwe a matelele a fihla fase lebatong, o lahletše matsogo a
gagwe go ntikologa gomme a thoma go nkgokara.
54 Ka gona ke kwele se sengwe se ewa, se thetšwa godimo ga
tapeiti, Sarah o be a le ka morago ga gagwe. Gomme o be a apere
dipitšama tša go hlagaletšwa tša Rebekah ka maoto botelele
kudu, gomme o be a sa kgone go ema gabotse a di apere, gomme
o be a thekesela.
55 Gomme mola Rebekah a dutše gabotse ka kgonthe, maoto
a gagwe a matelele a fihlelela fase lebatong. Ke naganne,
“Gabotse, se ke ka lebaka le rilego.” Gomme Rebekah o

nkgopoditše ka kereke yeo e dudišegilego gohle, e tsebago thuto
yohle ya yona, e bile gona nako ye telele, e dutše gabotse. O
retologetše go samme wa gagwe yo monnyane, Sarah, gomme
Sarah o be a lemojakomafelelong a holo, o rile, “Sarah, ke nyaka
go go botša se sengwe,” o lahletše matsogo bobedi go ntikologa,
gomme o rile, “ke swere Papa gohle, gomme ga go selo se go
šaletšego.”
56 Gomme Sarah yomonnyane, boka kereke ye nnyane, o petlile
dipounama tša gagwe tše nnyane, mahlo a gagwe a mannyane, a
matsothwa a thoma go seka megokgo, ka baka la gore Becky o
be a swere Papa gohle, gomme o be a rata Papa, le yena.
57 Kafao, ke ntšheditše leoto le lengwe la ka ntle go yena,
gomme ka šupetša ka monwana wa ka. Oo, mahlo a gagwe a
mannyane a phadimile, šo o tla ka ona a mannyane, maoto a
pitšama a fofa, a tabogela thwi godimo ga leoto la ka. Gomme
o bjalo ka kereke ye nnyane, o be a se a dudišega kudu ka
dikerekemaina tše kgolo ka morago ga gagwe, gomme o be a le
mohuta wa go thekesela. Ke be ke boifa o be a eya go wa, kafao
ke tšere matsogo bobedi gomme ka a bea go mo dikologa, ka mo
gokara godimo ga sefega sa ka.
58 O šurašuretše tlase kgauswi le nna lebaka la metsotso e se
mekae, morago o retolletše ale a mannyane, mahlo a go phadima
godimo go samme wa gagwe, Rebekah, gomme o rile, “Rebekah,
samme, ke nyaka go go botša se sengwe,” o rile, “Ke therešo gore
o swere Papa gohle, eupša ke nyaka o tsebe gore Papa o ntshwere
gohle.”
59 Yeo ke tsela ye ke e nyakago: nka no se tsebe popopolelo
yohle, le Segerika sohle, le Sehebere sohle, eupša tšohle ke
nyakago go di tseba ke gore Kriste o ntshwere gohle. Ke nyaka
go se lekanele ka go felela go fihla ke kgona go kwa matsogo a
Gagwe go ntikologa.
60 Eliya a ka no ba a be a sa tsebe melao yohle ya naga, eupša
Modimo o bile le taolo ya go felela ya gagwe.
61 E be e ka ba nakong ya go hlaba ga letšatši, bošego bjohle
go bile go šiiša, le a bona, mosadi o be a dutše ganyenyane
ganyenyane bupi bo fokotšega. Gomme bošegong bjoo, o tsebile
gore ge a mo robaditše, mošemane wa gagwe yo monnyane,
tatagwe o be a ile, o be a le mosadi wa moloki, mosadi wa go
boifa Modimo, gomme bošegong bjoo, ke kgona go ba bona ge
ba khunamile fase go rapela, gomme ge a lebeletše matsogo a
gagwe a mannyane a pitšama, gomme a be a hlagetše, sefahlego
sa gagwe se sennyane se be se kobofetše ka tlala, o be a mo file
karolo ya gagwe, gobane o tsebile feela boteletšana gannyane
gomme ba be ba tla be ba ile. Go be go se borotho ka nageng,
go be go se bupi, go be go se oli, go be go se pula, eupša efela, o
botile Modimo.

62 Ga se a kgone go robala. Gatee ka lebakana, o be a tla
retologa gomme a re, “Mama, a o ka se ye ntle khapoteng, gomme
wa lebelela gapegape, gomme o bone ge eba go no ba lerathana
la borotho bjola le šetšego? Ke swerwe ke tlala kudu, ga ke kgone
go robala.”

63 Ka fao mme a bego a tla loma dipounama tša gagwe go
fihla di etšwa madi! O be a tla ya ntle ka moraleng, gomme a
phagamišetša diatla tša gagwe godimo, gomme a re, “O Jehofa,
ke nna mohlologadi yo a dumelago go Wena. Gomme O tšeetše
tatago mošemane yo monnyane, mohlanka wa Gago, godimo ka
Legodimong go ba le Wena, gomme ge O sa nthuše, go ka se be
botelele go fihla re tla be re mo etela. Go le bjalo, e ka ba eng O
e dirago, ke a Go rata feela go swana, gomme ke a Go bota.”

64 Go bonala go se tlwaelege ge motho a dirile tšohle ba
kgonago go di dira, gore ba phethagaditše kgopelo ye nngwe le
ye nngwe yeo Modimo a ba kgopetšego go e dira, gomme go le
bjalo O homotše. Ge o dirile tšohle tšeo Modimo a go kgopetšego
go di dira, gomme go le bjalo O homotše, e no ba le kgonthe gore
o tseba Modimo. Gomme, elelwang, tumelo e letile ka setu. Yena
o no leka tumelo ya gago go bona se o tla se dirago, Modimo o
dira seo.

65 E be e le bana ba Bahebere bao ba dumetšego Modimo le go
emela Modimo, gomme ba be ba na le nnete gore ba be ba lokile
le Modimo, gomme O ba dumeletše go sepelela thwi ka leubeng
la mollo pele A ka tsoge a šutha, eupša ba dutše, ba letile ka setu,
ba netefaleditšwe gore se sengwe le se sengwe se lokile.

66 Ge o dirile tšohle o ka kgonago go di dira, ge o tlile go kgabola
mothalo wa thapelo gomme wa rapelelwa, pelo ya gago ga e go
sole, gomme o phelela Modimo thwi, e no swarelela go yona,
Modimo o swanetše go araba; O a go leka. Ge o tlemologamosong
wo o latelago, wa re, “Gabotse, ga ke kaonana, ke a thanka ga go
selo go yona,” gona ga se o be le tumelo le go thoma. Ge o na le
tumelo ya kgonthe, o tla swarelela go fihla mohemo wa mafelelo
o tlogile mmeleng wa gago. O na le kgonthe gore Modimo ke
Modimo. “Ka gore yo a tlago go Modimo, o swanetše go dumela
gore O gona, gomme ke Moputsi wa bao ba Mo nyakago ka
phegelelo.”

67 Yena, Jobo, ge Jobo a pharilwe molato wa go ba modiradibe
wa sephiri, ge nama ya gagwe e be e bola go tšwa mmeleng wa
gagwe, gomme bana ba gagwe ba be ba bolailwe, gomme ba
gagwe, uh, o be a aparetšwe ke mohlako, o be a sa tseba gore o
be a le thwi pele ga Modimo, gomme o swareletše. Modimo o be a
mo leka. Ge ebile mogatšagwe a etla ntle, gomme o be a dutše ka
serapeng sa ka morago godimo ga sethobolo sa molora a ngwaya
dišo tša gagwe ka dišo…dišo ka seripa sa mokgokgothi, goba
se sengwe, gomme mogatšagwe, yena a nnoši wa lapa la gagwe

a šetšego, o rile, “Jobo, gobaneng o sa roge Modimo gomme wa
ikhwela? O lebega go šokiša kudu.”
68 O rile, “Wena o bolela bjalo ka mosadi wa lešilo. Morena o
file, gomme Morena o tšere, a go šegofatšwe Leina la Morena.”
69 Modimo o be amo leka. O tsebile o be a neetše moneelo wa go
tshungwa, o be a tlile ka tsela ya madi, o tsebile gore Modimo o
be a le Modimo, o tsebile gore Modimo o arabile thapelo, gomme
Modimo o be a mo leka. Eupša O mo tlišitše ntle a le mofenyi,
gobane o be a ne kgonthe ka Modimo.
70 Ge o na le kgonthe ka Modimo, o ka kgona go tšea Lentšu
la Gagwe bakeng sa e ka ba eng A e bolelago. Ge o se na
le kgonthe gore Yena ke Modimo, gomme Ye ke Beibele, gona
bokaone o hlokomele se o se dirago, eupša ge o na le kgonthe,
wa kgotsofatša dinyakwa tša Gagwe, gona tumelo e tšea khutšo
ya yona ya go ikema. Tumelo e ka se kgone go thewa godimo ga
lešabašaba la go šutha la thutamodimo yamotho, eupša tumelo e
tšea kemo ya yona ya go ikema godimo ga Leswika la Gosafelego,
la neng le neng la tumelo ya Modimo ya Gosafelego. Fao e a
khutša, ga e šuthe, e a tseba gore Modimo o gona, gomme ke
Moputsi wa bao ba Mo nyakago ka phegelelo.
71 Oo, go be go šiiša go bogela ngwana wa gagwe a ehwa. O be
a rapetše bošego bjohle, eupša o be a letile. Ka gona ke mmona a
tšea kgoswane ye nnyane, a phafoga, gomme o lebelela mmele
mošemane wo monnyane, wo mosese, o robetše poo. O bone
melete ye megolo ka sefahlegong sa mošemane e hlotšwego ke
tlala. Gomme mme ga se a kgone le go sepelasepela tikolong. Go
be feela go ka ba pakete ya meetse e šetšego, bupi bja go tlala
seatla, le oli a go tlala lehwana a eme gare ga gagwe le lehu.
72 Aga gomakatše ka faoModimo a dumelelago bana baGagwe
go tla thwi tlase go nakwana yela ya mafelelo? Oo! Dinako
tše dingwe O dumelela seo go bona karabelo ya gago. Beibele
e rile, “Ge re sa kgone go emela tsholo ya Modimo, gona re
dihlaba gomme e sego bana ba Modimo.” Re tswetšwe ka Moya
waModimo, tumelo ya rena ka go Modimo e swarelela go Lentšu
la Gagwe, e dula go Lentšu la Gagwe, gomme e swerelela fale.
73 Bjale šetšang, o ya moraleng, o goragora ka serotong gomme
o hwetša bupi bjola bjo bonnyane bja go tlala seatla, o rile,
“Mošemane o tla tsoga mo metsotsong e se mekae, a lla. Ke
tla apea bupi, gomme ka gona o tla ba le difihlolo tša gagwe
tše nnyane,” eng kapa eng e lego yona, senkgwa se sennyane sa
lehea, “morago ke tla mo tšeela ka matsogong a ka gomme kamo
kobakobetša go fihla lehu le re tšea bobedi.”
74 Bjale, o ile go selo sa mafelelo a bego a na le sona, e be e
le bupi. Bjale, bupi ka Beibeleng bo emela Moneelo wa Bupi,
Moneelo wa Bupi e be e le Kriste, Kriste e be e le Moneelo wa
Bupi ka go Testamente ye Tala.

75 A le elelwa mola, Elisa, ba bangwe ba sekolo sa bareri
godimo kua, ba be ba sa tsebe phapano gare ga motangtang wa
morakabidi le dinawa, godimo ka sekolong sa seminari? Gomme
ba ile ntle gomme ba kgobela thethwana e tletše ka ona gomme
ba o bea ka pitšeng, gomme ba bangwe ba goeleditše, “Go na le
lehu ka pitšeng!” Gomme Elisa o tšere bupi bja go tlala seatla
gomme a bo lahlela ka pitšeng gomme a e fetola go tloga lehung
go ya bophelong. Seo ke se Kriste a se dirago ge A beilwe go
taba ya monna yo a hwago, O mo fetola go tloga lehung go ya
bophelong.
76 Bupi bja moneelo bo be bo swanetše go šilwa ka tšhilo ye e
itšego. Tšhilo yela e be e swanetše go phethagala kudu go fihla e
šila thoro ye nngwe le ye nngwe ya lehea go no swana, go bontšha
gore Jesu Kriste o a swana maabane, lehono, le go ya go ile.
77 Mme o bile le bupi: Kriste. Kriste ke Lentšu. “Mathomong
go be go le Lentšu, gomme Lentšu le be le le go Modimo. Gomme
Lentšu la dirwa nama gomme la dulamagareng ga rena.” Lentšu,
morago oli, oli e emela Moya wo Mokgethwa wa Gagwe. Gomme
o tšere Moya wo Mokgethwa, Lentšu, le Therešo. Jesu o rile,
“Nako e etla,” go mosadi mo sedibeng, “gore Modimo o tla
hlompha bao ba Mo rapelago ka Moya le ka Therešo.”
78 Batho ba bantši ba rapela kaMoya, gomme e sego ka Therešo;
ba bantši ka Therešo, gomme e sego ka Moya, eupša ge o di tliša
mmogo, gona o ne se sengwe ge Moya wa Modimo o tsena ka
go Lentšu. O e hlakantše mmogo. Gomme ge o hwetša Moya wa
Modimo go wena, o hlakane le Lentšu la Modimo, se sengwe se
ya go direga.
79 Ngaka a ka no ba a go rometše gae go hwa ka kankere.
Gomme sohle monna a se tsebago, o dirile se sengwe le se sengwe
seo a se tsebago ka tsebong ya gagwe ya dipuku tša thuto go
phološa bophelo bja gago o nyaka go go bona o phela, eupša
mohlomongwe ga a sa tseba, eupša wena tšea Lentšu la Modimo
bošegong bjo gomme o Le hlakanya le Moya wa tumelo, šetša se
se tla diregago.
80 Mme o thoma go hlakanya bjo. Bjale, bo ka se hlakane
gabotse, ntle le ge bo na le mollo ka tlase ga bjona, bo swanetše
go bo paka go ba borotho, bjo bo dirago bophelo. Gomme ge a
hweditše bupi bja gagwe bjo bonnyane le oli di hlakane mmogo,
Lentšu le Moya, ka gona Sengwe se rile, “Eya ntle ka jarateng.”
81 Ka nako ya go swana, Moya wo Mokgethwa, godimo
ntlhoreng ya thaba moo moprofeta yo wa kgale a bego a dutše
godimo kua, o rile, “Eya tlase toropongkgolo, gobane Ke na le
mohlologadi tlase kua, Ke mmeile go go hlokomela.”
82 O swanetše go be a bile mosadi wa moloki, goba Modimo a
ka be a se a romela moprofeta wa Gagwe go dula le yena. Eupša
Modimo o tseba ditlhoko tša gago.

83 O ile ntle ka jarateng; moprofeta o tlogeletše go leba
toropongkgolo ka pono, a leka go hwetša jarata ye e bego e na
le mosadi ka go yona. Gomme o be a sepela go theoga mekgotha
a lebeletše pono ye Morena a mmontšhitšego. Gomme nako ya go
swana, mme o tšwile ka ntlong. A le etše hloko? O topile diphata
tše pedi. Diphata tše pedi e be e le sefapano.
84 Kennamotsomi, gommemotsomi e ka bamang yomokaone o
a tseba gore tsela ya maleba go tšhuma kota bošego ke go gotetša
kota ya go putlagana, le go no tšwelapele go kgohletša diša.
85 O be a swanetše go gotetša woo, morago a bee bupi le
oli mmogo, gomme leo e be e le Lentšu, Moya ka Mollo wa
Moya wo Mokgethwa go le paka sephaphatha, selo sa go fa
bophelo. O ile a topa diphata tše pedi, gomme a thoma go boela
morago ka ntlong go bea oli le bupi godimo ga mollo, gomme
o kwele segalontšu. Gomme ge a retologile, go be go le wa go
lebega boleta, mokgalabje, maledu gohle godimo ga sefahlego sa
gagwe, hlogo ya lefatla, a itshamile godimo ga keiti ka seripa sa
mokgopha wa nku o tateditšwe go mo dikologa, gomme o rile,
“A o ka nkgela feela seno se sennyane sa meetse?”
86 Šetšang motho wa go boifa Modimo ka mehla a rata go
abelana. O mo lebeletše, o be a no fapana gannyane go feta
banna ba bantši. Gomme go na le se sengwe ka Mokriste seo
se fapanego. Ke kgona go mo eleletša a re, “Segalontšu sela se
no kwagala gabotse ka kgonthe go nna!” O dumetše ka hlogo ya
gagwe ka boleta gore o tla ya go tšea meetse tsoko le go a abelana
le yena.
87 Gomme ge a thoma go ya, o kwele segalontšu gape, gomme
o rile, “Ka seatleng sa gago, ntšeele lerathana le lennyane la
borotho.”
88 Morago mme o retologile, gomme ga go pelaelo ka megokgo
mahlong a gagwe, o boletše se: “Mohlomphegi, ke ka baka leo
ke bego ke le ntle ka jarateng go hwetša diphata tše pedi tše. Ke
no ba le bupi bja go tlala seatla le oli ya go tlala lehwana, ke
bo hlakantše mmogo le go bo duba, gomme ke na le diphata tše
pedi tše go dira mollo le go paka senkgwa se sennyane bakeng sa
morwa wa ka le nna. Re ya go se ja gomme re ikhwele.” Gomme
o mo lebeletše.

Gomme o rile, “Eupša sa pele, ntirele senkgwa.”
89 “Sa pele nyakang Mmušo wa Modimo le toko ya Gagwe,
gomme dilo tše dingwe tšohle le tla di okeletšwa.” Bea Modimo
pele, bea Lentšu la Gagwe pele, bea Moya wa Gagwe pele, Mmee
pele. Sebakeng sa seo, re Mmeile mafelelong.

“Ntlišetše senkgwa se sennyane pele.”
90 Mme o ya go dira eng? Go bona ge eba o obamela Lentšu. O a
retologa gomme a thomiša, a sa tsebe gobaneng a e dira. Banna le
basadi ba ba hlahlwago ke Moya wa Modimo dinako tše dingwe

ba dira dilo tše ba sa tsebego ba a di dira. O retologile gomme
a thoma go ya ka ntlong, gomme morago o kwele segalontšu
sela gape, lentšu lela la letago le etšwa molomong wa moprofeta:
“O RIALO MORENA:” mme o tsebile e be e le mang nako yeo,
“Seroto se ka se fele, le legapana le ka se gope, go fihla letšatši
le Morena Modimo a romelago pula lefaseng.” Gobaneng? Mme
o be a ikemišeditše, o beile Modimo pele. O be a na le nnete gore
Modimo o be a tla dira se sengwe, o be a swareletše.
91 Makga a mantši mo mathata a rathago magae a rena,
ke tšhegofatšo e phuthetšwego. Batho ba bangwe ba ka re,
“Gabotse, o a babja, ke ka gobane ga se wa loka le Modimo.”
Seo ga se re seo, Jobo o be a lokile le Modimo, gomme o be a
babja. Eupša ke Modimo a go lekago, a go bea tekong go bona se
o tla se dirago. Mohlomongwe o dumeletše dingaka go bolela seo
bakeng sa morero, go bona se o tla se dirago.
92 Re kgauswi le go tla ga Morena. Modimo o tlela Kereke, ga se
nke A kgopela le go botšiša, “A Ke tla ba le Kereke? A Ke tla ba
le toko?” Eupša potšišo še Jesu a e botšišitšego: “A Ke tla hwetša
tumelo ge Ke etla?” Modimo o go bea tekong, mohlomongwe, go
leka tumelo ya gago.
93 Gomme bothata bjohle bja gagwe, le lehu mo lebating, o
retologile ka e tee O RIALO MORENA. Yena, le morwa wa
gagwe, le Eliya ba ja matšatši a mantši go tšwa serotong, gomme
ga se nke sa fela, le legapana ga se la ke la gopa, ka baka la gore
o be a na le kgonthe ka Modimo.
94 E nkgopotša ka seswantšho sa Jeremane ka Jeremane. Se
bjalo ka seswantšho se segolo sa go eka ka Forest Lawn,
mpaparitla kudu, ba ile ba swanela go aga serantlatla, wo
mogolo, moago wa ditolara tša seripa sa milione go se bea ka go
wona. Seswantšho sa Jeremane se bitšwa Maru. Gomme ge o le
kgolekgole go tloga go seswantšho se, ke ya go šokiša kudukudu,
ponagalo ya go lebega go se hlamatsege, ke sehlopha sa maru
se no hlakana mmogo, gomme ge o thoma go sepela go leba
seswantšho sela, se go fa letšhogo. Oo, a ponagalo ya go boifiša se
bogegago! Eupša ge o batamela kgauswi le sona, ke diphego tša
Morongwa di bethana mmogo. Le a bona, go lebega go fapana ge
o fihla kua.
95 Mohlomongwe ke ka tsela ye go lego ka wena bošegong bjo.
Ga o tsebe feela gobaneng o babja. Ga o tsebe feela gobaneng,
goba go reng ka se, eupša mohlomongwe ke tšhegofatšo ye e
phuthetšwego. Go bonala boka leutu, mafelelo a leswiswi go
wena, eupša go ka noba diphego tša Morongwa di bethana
mmogo.
96 Ge feela o na le kgonthe ka Modimo, o na le nnete gore
Modimo o fodiša balwetši. Ge o na le nnete gore Modimo o sa
tšhollela Moya wo Mokgethwa godimo ga batho ba Gagwe, gona

tšea tshepišo ya Gagwe gomme o swarelele go yona go fihla
Modimo a araba, ka gore ka kgonthe O tla araba thapelo.

A re inamišeng dihlogo tša rena bjale ge re sa nagana ka se.
97 A o na le kgonthe gore ke thato ya Modimo go go phološa?
Lena ka nageng ya seyalemoya, naganang ka yona. A ke thato ya
Modimo go le phološa? A o na le kgonthe ke yona? Wena monna
wa modiradibe, mohlomongwe ka lefelong la go petša, goba ka
pareng, ntle ka koloing lemogatšawamonna yomongwe, o enwa,
wena fale ka sekerete ka molomong wa gago, a o na le kgonthe
goreModimo keModimowabokgethwa, yo a kgonago go lebalela
dibe tša gago le go tloša bokgopo bjohle bja gago?
98 A wena, fa ka go batheeletši ba yoo o sa tsebego Kriste
bjalo ka Mophološi wa gago, a o na le kgonthe bošegong bjo
gore Modimo o lebalela modiradibe? Wena ntle le Moya wo
Mokgethwa, bobedi mo le ka nageng ya seyalemoya, a o na le
kgonthe gore ke thato ya Modimo go go fa Moya woMokgethwa?
A o na le kgonthe Mangwalo a šušumeditšwe? Ge Petro a rile,
“Sokologang yo mongwe le yo mongwe wa lena, gomme le
kolobetšweng Leineng la Jesu Kriste bakeng sa go tlošwa ga dibe
tša lena, gomme le tla amogela neo ya Moya wo Mokgethwa, ka
gore tshepišo ke ya lena, le go bana ba lena, go bona ba ba lego
kgole, ebile le ba bantši ba Morena Modimo wa rena a tlago go
ba bitša,” a le na le kgonthe ya seo?
99 A le na le kgonthe, lena batho ba go babja, gore Jesu o
gobaditšwe ka baka la dikarogo tša lena, o tlapirigantšwe ka
baka la makgopo a lena, kotlo ya khutšo ya lena e be e le godimo
ga Gagwe, gomme ka megogoma ya Gagwe le fodišitšwe? A o na
le kgonthe gore ke Modimo—ke thato ya Modimo? Ge o le, Mo
kgopele e ka ba eng o e hlokago feela bjale ge re rapela, gomme
o tla e amogela.
100 Ke ba bakae ka go batheeletši ba ba bonalago o tla
phagamišago seatla sa gago, wa re, “Ngwanešu Branham, ke
hloka Modimo bošegong bjo, ke phagamiša seatla sa ka go
bolela gore ke hloka Modimo. A nke Modimo a mphe yona.
Ke nyaka o nkgopole ka thapelong”? Fa ka go batheeletši ba
ba bonalago, phagamiša seatla sa gago. Wena ka nageng ya
seyalemoya, phagamiša seatla sa gago, e ka ba kae o lego, ka
sepetlele, e ka ba kae, e re, “Morena, nkgaogele, ke a Go hloka,
gomme ke ne kgonthe gore O gona.MorwawaGago, Jesu, o hwile
go mpha tlhologelo ya pelo ya ka, ka gore O ntopolletše morago
ka go felela go lefelo moo re welego, ka serapeng sa Edene. Bjale
ke tla e amogela.”

A re rapeleng.
101 Jehofa wa mogau, Modimo wa Eliya, Modimo wa Abraham,
Isaka, le Jakobo, Modimo Yo a tlišitšego gape Jesu, Morwa wa
Gagwe, go tšwa bahung, o Mo tsošitše bakeng sa seloba sa dibe

tša rena, gomme o Mo tsošitše bakeng sa tokafatšo ya rena!
Gomme moreti o e hlagišitše gabotse ge a rile:

Go pheleng, O nthatile; go hweng, O
mphološitše;

Go bolokweng, O rwaletše dibe tša ka
kgolekgole;

Go tsogeng, O lokafaditše gabonolo go ya go
ile:

Letšatši le lengwe O etla—oo letšatši la letago!
102 Morena, lebelela diatla tšela go dikologa naga ye feela bjale
tšeo di phagamišeditšwego godimo go Wena. Wena Yo a tsebago
pelo ya banna le basadi, bašemane le basetsana, efa, Morena,
gore Moya wo Mokgethwa o ka se tlogele o tee wa bona ntle,
eupša o tla fa yo mongwe le yo mongwe go ya ka ditlhoko tša
bona. Gomme re a tseba gore re na le Lentšu la Gago le re, “Go ya
ka tumelo ya bona, ba tla amogela.” Ba fe tumelo bošegong bjo,
Morena, gomme a nke ba be le kgonthe gore tshepišo ye nngwe
le ye nngwe ya Modimo ke therešo, ge feela ba ka leta. Ka gore
go ngwadilwe:

Bao ba letelago Morena ba tla mpshafatša
maatla a bona,

Ba tla hlatloga ka diphego bjalo ka ntšhu,
Ba tla kitima gommeba ka se lape, ba tla sepela
gomme ba ka se tenwe.

103 Morena, re rute go leta go Wena, go swara Bophelo bjo
Bosafelego le tshepišo ye nngwe le ye nngwe ka Beibeleng le go
letela go Wena bakeng sa phološo ya disoulo tša rena, bakeng sa
kolobetšo ya Moya wo Mokgethwa, bakeng sa thabo ka dipelong
tša rena, bakeng sa phodišo ya mebele ya rena, bakeng sa
tšhegofatšo ye nngwe le ye nngwe ya topollo yeo O e hwetšego
kua Khalibari.
104 A re beng le tumelo bošegong bjo go tseba gore Modimo ga se
a dira Kriste go tlaišega ka lefeela. Seo e be e le sa meloko yohle,
ka gore go ngwadilwe, “Mang kapa mang a ratago, a a tle.” Ge
re sa tla, Morena, efa gore re tla amogela, ka gore re a e kgopela,
ka Leina la Jesu, Morwa wa Gago, ge re e neela go Wena. Amene.
105 Ke rata pina yela yeo okene bjale e e bapalago ka bose,
Dumela Feela. Ke ba bakae ba tsebago ke mang a ngwadilego
pina yela? Mokgotsi wa ka, Paul Rader; ke be ke le mošemane yo
monnyane, ke sa tšo hlomamišwa ka kerekeng ya Baptist ge ke
dutše maotong a Paul. Go se kgale kudu, ke be ke le ka Rediger
Tabernacle ka FortWayne. Paul o rerile molaetša wa go swana ke
o rerago thwi fa, kolobetšo ya Moya wo Mokgethwa; o dumetše
go phodišo Kgethwa, maatla a Modimo, go Tla la Bobedi.
106 Ge a be a hlokofala mošola ka sepetlele ka Los Angeles,
ge Sekolo sa Beibele sa Moody se rometše khwathete tlase go
mo opelela, ba bile le digaretene gohle mo mafastereng. Paul o

bile le tshegišo, o rile, “Ke mang a hwago fa, nna goba lena?”
Ba be ba opela, Kgauswana, Modimo Wa Ka, Go Wena. O rile,
“Phagamišang tšona digaretene gomme le nkopelele dipina tše
dingwe tša lebelo tša Ebangedi.” Kafao ba ile ba opela:

Tlase sefapanong mo Mophološi wa ka a
hwilego,

Tlase mo ke llelago tlhwekišo go tšwa sebeng;
Fale Madi a tloditšwe pelong ya ka;
Oo, letago go Leina la Gagwe!

107 Paul o rile, “Luke o kae?” Yoo e be e le ngwanabo. Ngwanabo,
o nenerile mmogo go kgabola mašemo a rera Ebangedi, bjalo ka
morwa wa ka le nna re eya mmogo. Gomme Luke o be a le ka
kamoreng ye e latelago, o be a sa nyake go bona ngwanabo a
ehwa. O rile, “Botša Luke go tla mo.”
108 Gomme Luke o tlile ka kamoreng, a swara seatla sa Luke, o
rile, “Luke, re tlile ditsela tše telele mmogo, Ngwanešu. Re tšere
ntwa ye ntši bakeng sa Morena. Eupša nagana ka yona, Luke,
mo metsotsong ye mehlano go tloga bjale, ke tla be ke eme ka
Bogoneng bja Jesu Kriste, ke apere toko ya Gagwe.” O pitlile
diatla tša ngwanabo gomme a ya go kopana le Modimo.

Maphelo a banna ba bagolo ohle a a re gopotša
Re ka dira maphelo a rena makgethe,
Ka go aroganeng, ra šia morago
Dikgato mo lešabašabeng la nako;
Dikgato, tšeo mohlomongwe yo mongwe,
A sesa godimo ga kgwekgwe ya bophelo ya go
hlomphega,

Bakeng sa ngwanešu wa go hlahlatha le sekepe
sa go robega,

Go boneng, o tla tšea pelo gape.
109 Re direla yo mongwe dikgato tša maoto go sepelela ka gare.
A re beng mašole a bogale a tumelo ge re opela pina ya Paul
bošegong bjo. A nke a theetše go tšwa Legodimong ge go kgonega
go monna wa moloki go theetša, ge re opela, Dumela Feela, ge re
tumiša Modimo.

Dumela feela,…
Eba le kgonthe ka Modimo. Swarelela.

Dumela feela,
Dilo tšohle di a kgonega, dumela feela;
Dumela feela, dumela feela,
Dilo tšohle di a kgonega, dumela feela.

110 Lena ka nageng ya seyalemoya, gomme le lena le gona, ke a
makala ge eba le ka swara seatla sa lena le go opela ye le nna ka
mokgwa wo:

Bjale ke a dumela, bjale ke a dumela,
Dilo tšohle di a kgonega, bjale ke a dumela.

A o ka phagamišetša seatla sa gago go Modimo gomme wa e
opela le nna?

Bjale ke a dumela,…
“Ke a dumela, Modimo, ke ya go swarelela.”

…bjale ke a dumela,
Dilo tšohle di a kgonega, bjale ke a dumela;

E nong go Mo tumiša bjale ka pineng.
Bjale ke a dumela, oo, bjale ke a dumela,
Dilo tšohle di a kgonega, bjale ke a dumela.

A re e hameng ka mokgwa wo:
Bjale ke a amogela, (A le a dira? Amogela
Lentšu la Gagwe?) bjale ke a amogela,

Dilo tšohle di a kgonega, (Tshepišo ye nngwe
le ye nngwe.) bjale ke a amogela; (“Amogela
Kriste ka pelong ya ka.”)

Bjale ke a amogela, oo, bjale ke a amogela,
Dilo tšohle di a kgonega, bjale ke a amogela.

111 Bjale, ke nyaka le tsebe, bagwera, ge re tswalela kopano ye,
ge o amogetše Kriste bjalo ka Mophološi wa gago, goba o bile
naledi ya go tsekella, gomme bošegong bjo o amogetše Kriste
lebakeng la kopano ye go tla gae go Yena, eya morago kerekeng
ya geno, hle dira, ge o se ne kereke, ikhweletše e tee. Ge o se
ne kgetho e ka ba efe (Ngwanešu Littlefield ga se nke a mpotša
go bolela se.), eupša Ngwanešu Littlefield, ke tseba go ba monna
waModimo, ke tseba Ngwanešu Hall go ba banna baModimo, ke
tseba baena ba mo, ba bantši ba bona, go ba banna ba Modimo,
tšoena kereke ya bona, ba tla go hola.
112 Nka kgona feela go ba moebangedi, yeo ke pitšo ya ka, ke
badiša go le fepa, le go le diša go fihla Jesu a etla, ke bahlokomedi
ngwakong wa baeti. Jesu o ba fa dipeni tše pedi: Lentšu le Moya;
ge ba hloka e ka ba eng gape, O tla e fa ge A bowa. Le tseba
seswantšho sa Mosamaria wa kgaogelo.
113 Bjale, re ya go rapelela balwetši. Bjale, ke…A go na le e ka
ba mang mo yo a sego a ke a bona…a bilego ka go ye nngwe ya
dikopano tša ka pele, moo ke rapeletšego balwetši? Phagamiša
seatla sa gago. Feela ba sego nene kudu.
114 Gabotse, nka no dira setsopolwa se ka pela, gore ke a dumela
le go ema go se: gore Jesu Kriste ga se a hwa, eupša O a phela. [Ga
go selo go theipi—Mor.] Ke a dumela gore O a swana maabane,
lehono, le go ya go ile. O a swana ka motheo, wa go swana ka
maatla, phapano e nnoši A lego O ka go rena bjale ka sebopego
sa Moya wo Mokgethwa, moo A bego a le ka go Monna yo motee,
Jesu Kriste, ge A be a le mo lefaseng, eupša O rometše Moya wo
Mokgethwa wa Gagwe morago, gomme O ka go Kereke yohle
tšekelele, badumedi bohle. Bjale, ke dumela dilo tša go swana
tšeo A di dirilego, O tshepišitše re swanetše go di dira, le rena.

115 Bjale, bošegong bja go feta ge ke ile ka go yona, le a
bona, leswao lela la Mesia le dirilwe feela go ba—ba Bajuda le
Basamaria, e sego go Bantle. Bantle ba be ba se ba lebelela go
tla ga Kriste. Bjale Bajuda le Basamaria ga ba le amogele, eupša
Bantle ba a le amogela. Gobaneng? Ke Bantle ba lebeletšego go
tla ga Kriste.
116 Le a bona, Modimo, ge yeo e le tsela ye A e dirilego pele, o
itirile ka Boyena go tsebja bjalo ka Mesia ka go hlatha dikgopolo
tša bona, a botša mosadi mo sedibeng o bile le bagatša, gomme
go se ka molao, le go botša Petro leina la gagwe e be e le mang,
le dilo tše dingwe boka tšeo, gomme ka seo, e sego ka go fodiša
balwetši, ba fodišitše balwetši pele ga nako yeo, eupša ba tsebile
O be a le Moprofeta yoo Moshe a boletšego o tla tla, Modimo
Moprofeta. Ke ba bakae ba kwešišago seo? Phagamišetša seatla
sa gago godimo. Gomme ba rile, “Ka se re a tseba O Mesia.”
117 Mosadimo sedibeng, o be a lemmalegogwana, eupša o tsebile
bontši ka ga Beibele go feta seripa sa bareri ka Amerika. Yeo
ke nnete. Bareri ba letšatši lela, gobaneng, bona bareri ba rile,
“Monna yo ke mmolelelamahlatse, ke ka baka leo a kgonago go
hlatha dikgopolo tša bona.”
118 Gomme Jesu o rile, “Le bolela seo kgahlanong le Nna, se
tla lebalelwa, eupša ge Moya wo Mokgethwa o etla le go dira
selo sa go swana, go bolela kgahlanong le Woo, go ka se tsoge
gwa lebalelwa.” Yeo ke thogako, gobane ba biditše Moya woo A
bilego le wona ka go Yena moya wa ditšhila, ba biditše Moya wa
Modimo, mediro ya Moya wa Modimo diabolo, Beletsebubu. O
rile ga e lebalelwe.
119 Bjale, ge le le ba semoya, le swere melaetša ye ke bego ke e
rera, ka fao bošegong bja go feta ba rometšego go Baali-sebubu,
modimo wa Ekironi, go mmotšiša. O swanetše go ba wa semoya
go lekanela go kwešiša se se lokilego le sa phošo, se se bolelago
le se se sego sona.
120 A le kile la bona ramemoya a rera Ebangedi, le go fodiša
balwetši? Aowa, mohlomphegi. Sathane ga a kgone go leleka
Sathane, diabolo ga a kgone go fodiša. Jesu o rile, “Ge Sathane
a ka leleka Sathane, gona mmušo wa gagwe o arogane.” Sathane
ga a kgone go fodiša. Modimo ke Yena a nnoši a kgonago go
fodiša, Modimo ke Mohlodi a nnoši; Sathane o kgona go fapoša
se Modimo a se hlotšego.
121 Gomme goseloke ke eng? Toko e fapošitšwe. Mo, a ke e bolele.
Re lešaba la mahlakanasela, eupša ke nna ngwanabolena, le tla
theetša ngaka ya lena. Lena banna ba ba nyetšego, o dula le
mogatšago bjalo ka mogatšago, ke, malao ga se a tšhilafatšwa,
eupša mosadi yo mongwe a ka kgona go dira tiro ya go swana,
gomme o tla ya heleng bakeng sa go e dira, tiro ya go swana,
eupša e fapošitšwe. Goseloke gohle…

122 Maaka ke eng? Ke therešo e beilwe ka go fošagala. Le a bona?
Tšohle diabolo a ka kgonago go di dira ke go fapoša toko. Ga
a kgone go hlola, ga se mohlodi, Modimo ke Mohlodi a nnoši.
Kafao, go tšea tlholo go fodiša, gomme Modimo ke Mofodiši a
nnoši.
123 Jesu, ge A be a le mo, O rile, “Ga Ke dire selo, go fihla Tate
a Mpontšha.” O bone pono. Se sengwe le se sengwe seo A se
dirilego, O rile, “GaKe dire selo, ntle le ge Tate aMpontšha pele.”
Mokgethwa Johane 5:19. Kafao e bile ka pono.
124 Bjale, O tshepišitše dilo tšeo. O boditše barutiwa ba Gagwe,
“Ge le…Ge Moya wo Mokgethwa o tlile, le se ke la dira seo
pele ga Bantle, e direng pele ga ntlo ya Israele.” Letšatši le tla
tlela Bantle, bjale ke letšatši la bona. Kafao,Modimo o itsebišitše
Yenamong ka tsela yeo, Mesia.
125 Gomme mosadi, ge a bone Jesu a mmotša seo, o rile,
“Mohlomphegi, ke a bona gore O moprofeta. Re a tseba ge Mesia
a etla, O tla re botša dilo tše tšohle. Eupša Wena o Mang?”

O rile, “Ke nna Yena yoo a bolelago le wena.”
O kitimetše ka toropongkgolo, a re, “Etlang, bonang Monna

Yo a mpoditšego dilo tše ke di dirilego. A Yo ga se Mesia?”
126 Ge leo e be e le leswao la Mesia nako yela go tswaleleng ga
lebaka la bona, O swanetše go fa leswao la Bomesia la go swana
lehono. Ge e se lona, ga se Mesia wa go swana.
127 Moterebe wa go swana o tla tšweletša diterebe, ga o bone
mafodi a etšwa go moterebe, magapu a etšwa go moterebe
wa sepenapena, o hwetša magapu godimo ga mogapu, diterebe
godimo ga meterebe le mafodi godimo ga mefodi. Gomme o
hwetša Moya wa Kriste ka go bana ba Kriste. Re ya kerekeng
go hwetša Moya wa Kriste gomme re hwetša dithutotumelo, re
hwetša melao le ditokomane. Moya wa Modimo, Moya wa go
swana o bego o le ka go Jesu Kriste o ka Kerekeng.
128 Ge ke le boditše ke bile le moya wa Al Capone, bokaone le
bitše maphodisa gona, gomme le ntshware, nka no ba le dithunya
tše kgolo. Ge ke le boditše ke bile le moya wa motaki tsoko wa go
tuma, le tla ntetela go penta dithaba tše ntle fa feela ka tlhago
bjalo ka ge di le, ’gobane seo ke se motaki a bego a tla se dira ge
nkabe ke na le moya wa gagwe.
129 Ge ke na le Moya wa Kriste, ke tla dira mediro ya Kriste.
Jesu o rile, “Ge Ke sa dire mediro ya Tate wa Ka, gona le se
Ntumele.” Gomme ge kereke e sa diremediro yaKriste, gona le se
dumele kereke yeo. Jesu o rile, “Maswao a a tla latela bona ba ba
dumelago.” Gomme re e fapošitše ka mediro ya motho, dithuto
tša motho.
130 Beibele e rile, “Ka matšatšing a mafelelo ba tla ba
hlogothata, monagano wa godimo, barati ba maipshino go feta

Modimo, babatasekgoro, dihwirihwiri, ba go se itshware, le
banyatši ba bao ba lokilego.”

O re, “Bona ke makomonisi.”
Aowa, bona ke Bakriste, ba ba bitšwago bjalo, bona maloko

a kereke.
131 “Ba na le sebopego sa bomodimo, eupša ba gana maatla a
bjona.” Ba re, “Oo, Modimo o dirile seo ka go lebaka le lengwe, e
sego lebaka le.” Beibele e rile, “Go ba babjalo, retologa o tloge.”
Re phela ka letšatšing leo.
132 Bjale, ke ya go le fa Lengwalo, morago ke bitše mothalo wa
thapelo. Bjalo ka ge ke boletše lehono mo go gafeleng, se sengwe
le se sengwe se phethagatšwa ka ditharo. Jesu o tla ka boraro.
Modimo o ka boraro: Tate, Morwa, le Moya woMokgethwa; Bona
ba Bararo ke Batee. Tokafatšo, tlhwekišo, kolobetšo ya Moya wo
Mokgethwa; ba bararo bao ke batee.
133 Ge lesea le tswalwa ka tswalong ya tlhago, selo sa pele se
tšwago go mme ke meetse, madi, moya; ge Jesu a hwile mo
sefapanong, O file se e se dirago go dira tswalo ye mpsha: meetse,
Madi, le Moya. Dilo tšohle tša tlhago di swantšha tša semoya,
goba tša semoya di swantšha tša tlhago, tsela ye nngwe le ye
nngwe.
134 Bjale hlokomelang, gomme se: Go tla ga Jesu ke makga
a mararo. A le be le tseba seo? Jesu o tlile lekga la
mathomo go lopolla Monyalwa wa Gagwe; O tla nako ye e
latelago, re ubulelwa godimo sebakabakeng go kopana le Yena
sebakabakeng, re ubuletšwe godimo go kopana le Yena, O tla go
amogela Monyalwa wa Gagwe; nako ye e latelago A tlago, O tla
bjalo ka Kgoši le Kgošigadi go rena lefaseng le Monyalwa wa
Gagwe, go tla mo goraro. Nnete.
135 Gomme kereke e ka magato a mararo: “A nke yena yoo
a tšhilafetšego, a fele a le ditšhila; a nke yena yoo a lego
yo mokgethwa…moloki, a fele a lokile; yena yoo a lego yo
mokgethwa, a fele a le yo mokgethwa.” Jesu o rile, “Bjalo ka ge
go bile ka matšatšing a Sodoma le Gomora, go tla ba bjalo ka go
tleng ga Morwa wa motho.” Ke ba bakae ba tsebago gore Jesu o
boletše seo? E reng, “Amene.” [Phuthego e re, “Amene.”—Mor.]
136 E be e le eng? Letšatši go no swana le letšatši lela. Lebelelang
phapogo, mahomoseke. Ke tšere pampiri beke ya go feta ge
ke be ke le ka Los Angeles, kopano ya Banna ba Kgwebo ba
Bakriste moo ke bego ke le seboledi sa bona, gomme bohomoseke
bo oketšega diphesente tše masomenne godimo ga ngwaga wa
go feta. Bašemane, banna ba dula seng sa bona, ba dula ka
dikamoreng tša hotele: phapogo. Tsela ya tlhago ya bophelo e
a fapošwa, ka gobane basadi ba inyenyefaditše gomme ba ba
go nyatšega kudu, ke monna yo a fapošitšwego, menagano ye
e fapošitšwego, basadi ba phela le basadi, banna ba phela le
banna. Feela seModimo a rilego se tla direga. “Bjalo ka ge go bile

ka matšatšing a Sodoma, go tla ba bjalo ka go tleng ga Morwa
wa motho.”
137 Šetšang tshepedišo: Go be go le Sodoma, mohlokamodimo;
go be go le Loto le sehlopha sa gagwe, moleloko wa kereke yo
bolelo. Le amogela seo? O bile le sebopego sa bomodimo, eupša o
ile tlase ka lefaseng; ke moo leloko la kereke le ilego. Go be go le
Abraham, Mokgethiwa le mmiletšwantle. A go šegofatšwe Leina
la Morena. Ke ikwela bodumedi gonabjale.
138 Wona magoro a mararo a batho a ka lefaseng lehono: lefase,
mohlokamodimo; moleloko wa kereke yo bolelo; le Bakgethiwa
le babidiwa. Šetšang ge Modimo a loketše go ba fediša. Jesu o
rile, “Bjalo ka ge go bile ka letšatšing lela, go tla ba bjalo ka go
tleng ga Morwa wa motho.” Šetšang phapogo.
139 Bjale, Abraham o be a dutše a diila, ka bonnyaneng, a dutše
ntle ka tlase ga moouko. Gomme o phagamišeditše mahlo a
gagwe godimo gomme o bone m-o-n-n-a ba bararo ba etla. Ba
bonagetše boka monna, ba bile le lerole diaparong tša bona,
gomme ba rile ba be ba le basetsebje, gomme ba be ba feta.
140 Eupša go be go le se sengwe ka pelong ya Abraham seo
a tsebilego ba be ba le go feta banna. O kitimetše ntle go
bona, o rile, “Etlang morago gomme le dule ka tlase ga moouko
feela gannyane nthatana.” Šetšang bjale, go dira moriti wa
go Tla ga Jesu. O rile, “Dula fase mo motsotso feela. Ke tla
tšea meetse a mannyane le go hlapiša maoto a gago. Ikhutšiše
wenamong, gomme ke tla go tlišetša lerathana la borotho.
Itapološe wenamong, morago eya pele ka taba ya gago, gobane
ke ka baka leo o fetago.”
141 A re tšeeng Abraham, o kitimetše ka tenteng. Sarah o be a
le bogolo bja mengwaga ye masomesenyane, Abraham o be a le
lekgolo, ba be ba lebeletše lesea gomme ba dumetše Modimo, ba
swareletše feela ka kgonthe gore Modimo o be a eya go araba,
boka ke rerile ka yona bošegong bjo. Mengwaga ye masomepedi
tlhano ba swareletše bakeng sa tshepišo yela, ba efa Modimo
tumišo nako yohle bakeng sa lesea, mosadi a tšofala nako yohle,
eupša ba be ba ne kgonthe ka Modimo. Go diregile eng? Ka
pelapela, Abraham o kitimetše ka tenteng, o rile, “Sarah, ntšha
flouru, duba ye nnyane ya yona.” Ka mantšu a mangwe, “E
sefa gabotsebotse, dira diphaphatha tše rilego fase mo.” Gomme
o kitimetše ntle ka mohlapeng, gomme a thoma go phophola
tikologong, a hwetša namane ye nnyane ya go nona, o e bolaile,
o e tšere, a e apea, o e tlišitše ntle gomme a e apea, gomme a dula
fase, gomme ba e ja.
142 Ke kgona go bona Abraham a tšea boditsi, a thoma go…Ke
ba bakae ba tsebago boditsi ke eng? Ke ba bakae ba lena bohle go
tšwa Kentucky, go le bjalo? Le a bona? Go lokile, boditsi. Ga se
nke ra tseba se mojako wa sekerini o be o le eng go fihla feela e se
kgale. Re bile le lekala la kgale go tšwa mohlareng, goba Mama

a dira boditsi, re be re tla swanela go ema, yona mengwako ya
dikota ya kgale, gomme ra boka dintšhi go tloga tafoleng ge re
eja.
143 Abrahamntle kua ka boditsi, ga ke thanke ba bile le disekrini
ka matšatšing ao, gomme ge ba be ba sa ja, pelo ya Abraham e
be e rethetha. Le tseba se Beibele e rilego e be e le sona? E be e le
Ramaatlakamoka Modimo le Barongwa ba babedi, haleluya, ka
sebopego sa batho.
144 Moreri o rile go nna e se kgale kudu, o rile, “Theetša,
Ngwanešu Branham, ga o re go mpotša gore o a dumela monna
yola e be e le Modimo?”

Ke rile, “Beibele e rile E be e le Modimo, ee, mohlomphegi,
ka sebopego sa motho.”

“Oo,” o rile, “A ka kgona go ba bjang?”
145 Ke rile, “Ga o tsebe Modimo wa rena. Mmele wo o
dirilwe ka eng? Dielemente tše lesometshela tša lefase: photaše,
khalesiamo, petroleamo, seetša sa khosmiki. Modimo o nno
obeletša gomme a tšea lehupa la yo mongwe le yo mongwe, o ile,
‘Fše!’ O rile, “Gatela ka mo, Gabariele, re ya tlase Sodoma.’ ‘Fše!
Gatela ka mo, Mikaele.’ Gomme a hemela o motee go Yenamong,
a sepelela thwi tlase mo ka nameng ya motho. O se ke wa mpotša
gore O be a seModimo, Abraham o rile O be a le Elohim, Modimo
yo mogolo, Jehofa.”
146 O be a se theophany ebile, E be e se pono, Gabotse O ja nama
ya namane yela, a nwa maswi go tšwa kgomong, gomme O ja
borotho bja lehea. O be a le Motho! O be a le fale a dutše fale.
147 Bonang ge eba ga e peletwe tlhakakgolo M-o-r-e-n-a. E ka
ba mang wa lena dirutegi tša Segerika lebelelang se lentšu le se
rago, Elohim, Jehofa. O no se tsebe Modimo ke Mang. Nka no se
be…Nka no ya morago…
148 Fa bošego bjo bongwe, ke be ke kama meriri ye mebedi goba
ye meraro ye ke nago le yona e šetšego. Mogatšaka o rile go nna,
o rile, “Billy, wena o…” O dutše mo o a ntshega bjale. O rile,
“Billy, o nyakile go ba hlogo ya lefatla.”

Ke rile, “Ga se ka lahlegelwa ke o tee.”

O rile, “Hle mpotše moo e lego.”

Ke rile, “O mpotše moo e bego e le pele ke e hwetša, ke tla go
botša moo e ntetilego.”
149 Beibele e rile, “Meriri ya hlogo ya gago e nomorilwe,” ga go
le o tee wa yona o tla senyegago. Go bile nako ye nngwe e be e se
selo, gomme morago e bile, gomme e ile morago moo e bego e le
pele ke eba le yona. Mmele wo o tla ba bjalo letšatši le lengwe,
khalesiamo, photaše e tla ya morago, eupša Modimo o tla bolela,
gomme ke tla taboga go tloga lefaseng. Yoo ke Modimo wa ka.

150 O swere lefase kamoka ka diatleng tša Gagwe. O no, “Fše!” a
budulela dinaledi kgole, o dirile tshepedišo ya letšatši, o boletše
Lentšu la Gagwe, gomme go bile bjalo. Lona lerole le o dutšego
godimo ga lona ke Lentšu la Gagwe le dirilwe go bonagala. Ge
le se la dira, le tšwa kae? Tšhila ye o sepelago godimo ga yona
ke Lentšu la Gagwe le dirilwe go bonagala. O rile, “A go be le!”
Gomme gwa ba. Ke dumela Lentšu le lengwe le le lengwe leo A le
bolelago ke therešo. Ga go kgathale e diega botelele gakaakang,
go bjalo go le bjalo.
151 Fa go be go le Monna yo, bjale hlokomelang, O tšwetšepele
a lebeletše go leba Sodoma. Gomme Barongwa ba babedi ba
emeletše gomme ba ile pele tlase Sodoma. Go be go se mehlolo
ye mentši kudu e dirilwego, feela selo se tee se sennyane.
Eupša ba ile tlase kua le go rerela Basodoma, Billy Graham
wa sebjalebjale, moebangedi, o rerile tlase kua go lefase lela,
phuthego ye kgolo ba bilego le yona.
152 Eupša Morongwa yo motee yo a šetšego morago, ke nyaka
le hlokomele, O rerile go Bakgethiwa, Kereke, babiletšwantle.
Šetšang ka fao A e dirilego. Bjale, O be a le Mosetsebje.
Theetšang bjale, le tla e foša. Bjale, Jesu o rile, “Bjalo ka ge go
bile nakong yela, go tla ba bjalo ka go tleng gaMorwawamotho,”
Ebangedi e rerwa ke Modimo ka motho yo a hwago.
153 Hlokomelang, Monna yo o eme le go lebelela Abraham.
Basadi ona matšatši ba be ba se boka ba le bjale, nako le nako
ge yo mongwe a etla godimo ka jarateng, mosadi o swanetše go
apara dišothi tša gagwe—tša gagwe tše nnyane go ya ntle ka
jarateng, le go bona se mogatšagwe a bolelago ka sona, go mo
tsenatsena. Dihlong go wena! Dihlong go lena banna, ge o se
sa na le bonna ka wena go dumelela mogatšago go dira seo! Go
lokile, ke a thanka. Seo e be e le se setala. Eupša ke…Ga—ga
ke itshole. Yeo ke therešo. Bjale, yeo e no ba therešo. Ke na le
ditlhompho tše nnyane go monna a tla dumelelago mogatšagwe
go dira selo boka seo, a kgoga disekerete, le go nwa wisiki, le go
apara mohuta woo wa diaparo.
154 Monna ga a elwe ka fao a nago le digoba tše kgolo, o elwa
ka mokotla ka matolong a gagwe a marokgo a gagwe moo a
rapelago. Monna ga a elwe ka digoba, seo ke sebata, o elwa ka
semelo. Ga se gwa ke gwa ba monna yo mogolwane go feta Jesu
Kriste, gomme Beibele e rile, “Go be go se bobotse bja Gagwe bjo
re bego re ka Mo kganyoga,” magetla a mannyane a go kobega,
Moisa yo mosese. Eupša ka go Yena go be go le Modimo, semelo;
monna o elwa ka semelo. Ke bone banna ba ba bego ba imela
diponto tšemakgolopedi masometlhano ba be ba tla lahlela lesea
ka ntle ga matsogo a mme gomme ba mo kata. Gomme le bitša
yola monna? Ke bitša yoo sebata.
155 Bjale theetšang, Monna yo a dutšego fale, O rile, “Abraham,
mogatšago o kae, Sarah?” Mosetsebje, O tsebile bjang mosadi o

be a nyetšwe…monna o be a nyetše? Gomme O tsebile bjang
gore leina la mogatšagwe e be e le Sarah? Šetšang Morongwa
yola, molaetša wo A o filego.

Abraham o rile, “O ka tenteng ka morago ga Gago,” gomme
Beibele e boletše gore Morongwa o bile le mokokotlo wa Gagwe
o furaletše tente, “ka morago ga Gago.”
156 O rile, “Sarah o kae, mogatšago?” O tsebile bjang gore o
bile le mogatša? Gomme O tsebile bjang leina la gagwe e be
e le Sarah? Šetšang tlhago ya Moya wola bjale go Kereke ye e
kgethilwego.
157 Ebangedi e ngwadilwe gare ga methaladi, go swana le
godimo ga methaladi. O e utile go tloga mahlong a ba bohlale
le ba tlhaologanyo, gomme a e utolla go masea ao a tlago go
ithuta. Jesu o lebogile Modimo bakeng sa yona, le nna ke dira
bjalo. O se tšee boitemogelo bja seminari, go tšea boitemogelo
bja makhunamo go tseba Modimo.
158 Gomme, O rile, “O a bona, Ke ya go e boloka e le sephiri
go Abraham, a eya go ba mojabohwa wa lefase?” O rile, “Sarah,
mogatšago, o ya go ima. Ke ya go go etela ka nako ya bophelo,”
matšatši a masomepedi seswai bakeng sa Sarah, yena a nyakile
go ba bogolo bja mengwaga ye lekgolo; nako yeo e be e fedile
le yena masomenne, masometlhano a mengwaga pele. “Ke ya go
mo etela go ya ka nako ya bophelo. O ya go ba le ngwana yo.”

Gomme Sarah, ka gare ga tente, o segile ka gare ga
gagwemong. Gomme Morongwa ka mokokotlo wa Gagwe go
tente, o rile, “Gobaneng Sarah a segile?”
159 Oo, ke a holofela ga se wa hwa bogatšu ka dilo tša lefase
go fihla o sa tope yeo. A ga le bone tlhago ya Morongwa wa
go swana feela pele ga go tla ga Morena? Jesu o rile, “Bjalo ka
ge go bile ka matšatšing a Sodoma, go tla ba bjalo ka go tleng
ga Morwa wa motho.” Ka kgonthe, ga se wa hwa semoyeng go
lekanela go se lemoge seo. Tlhatho! Feela mo bofelong bja nako
ya Bajuda, Modimo o rometše Moya wola; feela mo nakong ya
bofelo ya Basamaria, O rometše Moya wola; feela mo bofelong,
pele ga kahlolo, ge A eya go tšhuma lefase; Sodoma le Gomora,
O rometše Morongwa yola bjalo ka Hlatse. Gomme dipomo di
lekeletše mošola komana go thuthupiša lefase le ka diripana mo
nakong ya motsotso o tee.
160 Billy Graham šole le bona baebangedi ntle mošola ba
rothotha Sodoma le Gomora yela, gomme Morongwa wa Morena
o na le Kereke ye e kgethilwego, Sehlopha se se bileditšwego ntle,
o bontšha maswao le matete a tlhatho. “Go tla ba bjalo ka go
tleng ga Morwa wa motho.”

A re rapeleng.
161 Morena, ga go motho a ka tlago, ntle le ge O mo goga.
Motho a ka kgona bjang go kwešiša ntle le ge Modimo a ikutolla

Yenamong go motho? Bjale, Tate, Lentšu šeleo, leo ke Lentšu la
Gago, gomme Le ka se palelwe, Magodimo le lefase di tla feta,
eupša Lentšu la Gago le ka se tsoge la palelwa. A nke go tsebje
bošegong bjo, Morena, gore O Modimo, gomme Moya wa Gago
o fa ka Kerekeng ya Gago o mekamekana le batho ba Gago.
Leineng la Jesu Kriste, re ineela renabeng go Wena bakeng sa
tirelo. Amene.
162 Bjale, ga go re selo go nna, geMoyawoMokgethwa o ka tla ka
kopanong ye gonabjale, gomme wa bolela bjalo go nna: “Bolela
selo se sebjalo,” efa tlhatho ntle ka kua, go lena batho; e swanetše
go le kgodiša.
163 Bjale elelwang, ga se diatla tša moreri tše di fodišago batho,
woo ke motlwae wa Bajuda. Monna yo monnyane, Sakeo, yoo a
bilego le wa gagwe, e sego Sakeo, eupša morwedi wa gagwe—wa
gagwe o hwile, ga ke kgone go nagana leina la gagwe gonabjale,
ge morwedi wa gagwe a hwile, o rile go Jesu, “Etla, bea diatla tša
Gago godimo ga morwedi wa ka gomme o tla phela.” O be a le
Mojuda. Eupša ge Molaolalekgolo wa Roma a bile le mohlanka
wa gagwe mo ntlheng ya lehu, o rile, “Ga ke na maswanedi gore
O tle ka tlase ga tlhaka ya ka. E no bolela Lentšu, mohlanka wa
ka o tla phela.”

Jesu o retologile gomme o rile, “Nna ga ke hwetše tumelo
boka yeo ka Israele.”
164 Seo ke se rena Bantle re swanetšego go ba, eupša re swanetše
go wela morago go metlwae ya rena, go bea diatla, le go ya pele;
ge eba seo ke se se e tšeago, go lokile. Le a bona? Re mo go direla
Morena.
165 Bjale, ga re ne…Re lokologanya batho le go ba rapelela.
Bošegong bja go feta, re bile le mothalo wa go otlologa
wa tlhatho. Motho yo mongwe le yo mongwe a etla go
kgabola mothalo…Yo mongwe le yo mongwe a bego a le mo,
phagamišetša seatla sa gago godimo, yo a tsebilego e be e le
therešo, nthatana ye nngwe le ye nngwe, gomme batho ntle go
kgabola batheeletši ntle le dikarata tša thapelo, phagamišetša
seatla sa gago godimo, o be o le mo bošegong bja go feta gomme
o e bone. Go lokile, agenkeke. “Molomowa dihlatse tše pedi goba
tše tharo, lentšu le lengwe le le lengwe le eme.”
166 Bošegong bjo, re rile, re tla no lokologanya batho bao ba
bilego le dikarata tša thapelo tša go šalela, le go ba rapelela
bošegong bjo, go no ba fetiša go kgabola mothalo. Bjale, ga go
tshwenye go nna, ka tsela e ka ba efe. Eupša elelwang, Modimo
wa go swana yoo a bilego fa bošegong bja go feta go fa tlhatho,
ke Modimo wa go swana fa bošegong bjo.

(A le file dikarata tše di itšego tša thapelo lehono? Z? Ke tše
kae? Masometlhano, le masometlhano bošegong bja go feta, seo
se tla dira lekgolo.)

167 Go lokile, karata ya thapelo Z. Re tla swanela go ba bitša
ka dinomoro. Karata ya thapelo Z, nomoro tee, phagamišetša
seatla sa gago godimo. Karata ya thapelo…[Ga go selo go
theipi—Mor.] “Ke neela thato ya ka go Morena.” [Phuthego e
bušeletša ka morago ga Ngwanešu Branham.] Bjale, lena bao…
A tšeo ke dikarata tšohle tša thapelo? A go na le dikarata tša
thapelo tše dingwe gape ka ntlong? Ga go sa na dikarata tša
thapelo. Go lokile. [Ga go selo go theipi.]

Ye ke kopano ya rena ya mathomo. (Go lokile.) Ye ke kopano
ya rena ya mathomo. Re tswetšwe, mohlomongwe, dimaele go
arogana, gomme lekga la mathomo re kilego ra kopana.
168 Bjale, seswantšho sa go phethagala sa Mokgethwa Johane
tema ya 4 sese: Monna le mosadi ba kopana lekga la go swana…
lekga la mathomo bophelong. Ke ba bakae ba tsebago seo? Jesu
o thoma go bolela le mosadi, gomme ka gona O hweditše mo
bothata bja gagwe bo bego bo le gona, gomme O mmoditše
se bothata bja gagwe bo bego bo le sona. Gomme o rile,
“Mohlomphegi…”
169 Bjale Bafarisei, bareri, le go ya pele, ba rile, “Monna yola ke
mmolelelamahlatse, goba Beletsebubu, diabolo.” Mang le mang
o a tseba gore bobolelelamahlatse ke bja diabolo, bonoge bjohle
le bobolelelamahlatse ke bja diabolo. Eupša mmolelelamahlatse
ke eng? Se sengwe seo diabolo a se fapošitšego. O be a ka se kgone
go ba ngwanawaModimo, eupša diabolo o dirile ngwanawa hele
go tšwa go bona. Le a bona? Eupša…
170 Jesu o boletše le mosadi. Ge A mmoditše moo bothata bja
gagwe bo bego bo le gona, o rile, “Mohlomphegi, ke a bona gore
Omoprofeta. Re a tseba, rena Basamaria re a tseba gore geMesia
a etla, O tla re botša dilo tše. Eupša Wena o Mang?”

O rile, “Ke nna Yena yo a bolelago le wena.”
171 Gomme o tlogetše pakete ya gagwe ya meetse, gomme o ile
ka toropongkgolo, gomme a re, “Etlang, bonang Monna yo a
mpoditšego dilo tše ke di dirilego. AYo ga seMesia?”Ke ba bakae
ba lena ba kilego ba bala seo ka Lengwalong? Bohle ba kilego ba
bala Beibele ba dirile.
172 Bjale, ge Jesu Kriste (Se ngangišano ya ka e lego.) wa go
swana maabane, lehono, le go ya go ile, tiro ya go swana e tla
direga. Nnete, mosadi a ka no se be molato wa sebe ka mokgwa
woo, eupša go tla ba…go na le lebaka tsoko a emego fa. Ga ke
tsebe, ga se ka ke ka kopana le yena, eupša Modimo o a mo tseba.
173 Ge Modimo a ka nkutollela seo o lego fa bakeng sa sona, a o
tla ntumela go ba moprofeta wa Gagwe? O—o tla, o tla dira. O a
e dumela. Ke a go leboga. Ke be ke era mohlanka.
174 Lentšumoprofeta le mohuta wa go šwalalanya batho dinako
tše dingwe, o ikwela le ganetšwa. Le a bona? Nnete, moreri ke
moprofeta. Eupša mmoni, yena yo a bonago dipono. Bjale, ga ke

moreri, ga ke ne thuto go ba moreri. Ke a thetherega, ke rata go
bolela se ke se tsebago ka Lona, eupša wa go rutega ka kgonthe,
moreri wa go rutega a ka se tsoge a mpea bjalo ka moreri. Le a
bona?
175 Eupšampho ya ka yaModimo, O a tseba ke aMo rata, gomme
O mphile mpho ya tlhatho. Mogatšaka o dutše fale, o ntsebile
go tloga ke sa le mošemane, gomme ke bone masome a dikete a
ditaba, le go mpona ge dipono di etla, go fihla nako ye nngwe ke
idibetše lebaka la iri goba tše pedi, go no bona dipono, gomme
ka tla godimo, le go e tleleima, le go botša batho, gomme ga go
nako e tee e kilego ya šitwa. Yoo e swanetše go ba Modimo.
176 Bjale, ge Moya wo Mokgethwa o ka nkutollela seo o lego fa
bakeng sa sona, goba se sengwe ka wena, seo o tsebago ga ke
se tsebe, o tla dumela ke Moya wo Mokgethwa, gomme o tla o
amogela?

Ke ba bakae ka go batheeletši ba tla amogelago selo sa go
swana? Phagamiša seatla sa gago. Bjale ebang tlhomphokgolo.
177 Bjale, bjale lebelelang moo terama e dutšego. Bjale Beibele
e ya go hwetšwa go ba therešo, goba phošo; ke ya go hwetšwa
moprofeta wa maaka, goba wa go le botša therešo. Ge nka bolela
therešo, Modimo o tla hlatsela therešo; ge nka bolela maaka,
Modimo o tla e bontšha gore kemaaka. Eupša Lentšu laGagwe le
ka se aketše. Ke ka baka leo ke nago le nnete, ke na le nnete ke le
botša Lentšu laMorena, ke tshepišo yaModimo. Bjale dumelang,
a re boneng se A tla se bolelago. Ga ke re O tla dira.
178 Gona ka moka ga lena, lena bohle ka mothalong wa thapelo
le tla e dumela, go le bjalo, ge eba Modimo o bolela e ka ba eng
go wena, goba aowa? A o tla rata go no feta go kgabola mothalo
wa thapelo? Ge le ka rata, phagamišang diatla tša lena. Bjale,
le tla no feta go kgabola, beang diatla godimo. Ge Modimo a le
kgauswi le wena mo sefaleng go tseba sona sephiri sa pelo ya
gago…
179 Famosadi yo le nna ka diatla tša rena godimo, Beibele e letše
fa, ga se nke ra ke ra bonana seng pele bophelong, ge re dirile, re
be re sa e tsebe. Ga ke mo tsebe, ga ke tsebe selo ka yena, eupša
Modimo o a dira, a nke A e utolle, le go bona ge eba ke therešo
goba aowa.
180 Ke bona mosadi a etla go tšwa sethakgwana, ga a tšwe mo,
o tšwa Chattanooga. Yeo ke nnete. O tlaišega ka sehloga, gomme
sehloga ga se bonwe go nna bjale, eupša se beilwe ka tlase ga
letsogo la gago le letona. Ge seo e le nnete, phagamiša seatla sa
gago. O a dumela bjale? Gore o ke o bone gore e be e se go thanka,
ntebelele, kgaetšedi. A nke ke bone se A se boletšego. Bjale, le a
bona, ga ke tsebe se ke le boditšego. Tsela e nnoši nka tsogego ka
tseba, ke tšona ditheipi, ke a e topa, go bona se A se boletšego.
Ee, ke go bona o dira se sengwe ka tlase ga sa gago…Oo, ke—
ke sehloga, ka tlase ga letsogo la gago. Gomme ka gona, go na

le…O sefoa ka tsebeng ya gago ya nngele. Yeo ke nnete. Yeo ke
therešo. Ella ke leina la gago. O ka boela gae, Jesu Kriste o tla go
dira o fole. Moh. Ella Blackburn, eya gae Chattanooga, gomme o
dirwe go fola, Leineng la Jesu Kriste.

A o a dumela? Bjale eba le tumelo ka go Modimo.
Morena Jesu, ke bea diatla tša ka godimo ga mosadi le go mo

rapelela Leineng la Jesu bakeng sa phodišo ya gagwe. Amene.
181 Se belaele bjale. O se dumelele se se rothe. Ke—ke tseba se e
lego phošo ka batho. O dumela seo? Lebelela fa:
182 Sepela o je selalelo sa gago, bothata bja mogodu bo go
tlogetše. O bile le mogodu wa go tšhoga nako ye telele. Sepela
o je bjale, Jesu o go dira o fole.

Bjale, o a dumela, kgaetšedi?
Leineng la Morena Jesu, a nke a fole. Amene.
Modimo, Leineng la Jesu Kriste, a nke ngwanaborena a fole.
TateModimo, Leineng la JesuKriste, a nke kgaetšediwa rena

a fole.
O Morena, a nke go be, ge ke bea diatla godimo ga gagwe, a

nke a fodišwe, ka Leina la Jesu.
Etla, kgaetšedi. O a dumela bothata bja gago bja mokokotlo

bo fedile? E no sepelela pele.
183 “Ge o ka kgona go dumela!” Bjale, bothata ke eng? Ke eng
e hlephišitšego? A ga le dumele gore batho bale…? Modimo o
tseba pelo ya bona, go swana le ge A tsebile pelo ya mosadi
wa pele. Bjale, a ga le bone ke nako efe ke nago le yona ka
Amerika? Ye nngwe ya ditaba tšela ka Afrika Borwa, motho yo
mongwe le yo mongwe mo mobung a ka be a tlogetše dikarikana
tša bagolofadi, leako. Ba tšea dilori tše šupago tša ditulo tša
bagolofadi le maako go tšwa go selo se tee se dirilwego ka
mokgwa wola. Gomme mosong wo o latelago, bona bahetene
ba batala, ba sepela go theoga mokgotha ka Durban Afrika
Borwa ba opela Dumela Feela ka morago ga merwalo ye šupago
ya theraka moo mehlolo ye dikete tše masomepedi tlhano e
dirilwego mo motsotsong o tee.
184 Gomme re ditswerere le go rutega, le a bona, gomme re dutše
boka kolo godimo ga phikele. Ga ke tsebe…“Pholo e tseba
lešaka la yona, mmoula o tseba legopo la mong, batho ba Ka ga
ba tsebe.” Gabotse, seo se swanetše go šikinya pelo ya gago go re,
“Morena Modimo, ke fodile, ke a e dumela.”
185 Fa, ke bona mosadi yo monnyane a dutše fa a rapela, thwi
fa bjale, godimo fa, a dutšego mo mafelelong a mothalo thwi fa
a ntebeletše, hlogo ya gagwe kgahlanong le seatla sa gagwe, a
ithekgile godimo ga sona, o tlaišega ka bothata ka leoto la gagwe.
O a dumela Modimo o tla go fodiša? Ge o dira, kgaetšedi thwi
godimo kua, o na le se sengwe sa phošo ka mokokotlo wa gago. O

a dumela gore Jesu Kriste o tla go dira o fole? O a dira? E amogele
gomme o e dumele, gomme o ka fola.
186 O naganaModimo a ka kgona go fodiša bolwetši bja gago bja
swikiri le go go dira o fole? O na le karata ya thapelo? Eupša o na
le bolwetši bja swikiri. Ke ra gore, o bile le bolwetši bja swikiri.
Jesu Kriste o go fodišitše.
187 A o ka ntirela monyetla? Mohumagadi a dutšego thwi
kgauswi le wena o na le bothata bja pelo, gomme o nyaka go
rapelelwa, le yena. A yeo ke nnete? Phagamiša seatla sa gago. Ga
se ke go kgwathe, ga se o nkgwathe, eupša o kgwathile Moprista
yo Mogolo, gomme O dirile go swana le ge A dirile mosadi yo a
kgwathilego seaparo sa Gagwe. Eya gae gomme o fole.
188 Batho bale ga ba ne dikarata tša thapelo. Le a bona, ke
mogau wa go ikema wa Modimo. Gobaneng le sa kgone go e
swara?
189 Fa,mosadimorategi šo, ga kemo tsebe, re basetsebane. Bjale,
ge ke tšere motho yo mongwe le yo mongwe, feela ba se bakae ba
bona, ke tla fokola kudu, nka se kgone go ema fa. Gobaneng,
go be go le yo motee, mosadi yo motee yo monnyane yola a
kgwathilego seaparo sa Jesu, O rile, “Go Ntirile ke fokole.” A yeo
ke nnete? “Bokwala bo tlogile go Nna.” Ge go ka dira bokwala bo
tšwe go Morwa wa Modimo, go tla dira eng go nna, modiradibe
yo a phološitšwego ka mogau? Nka se kgone go dira e tee ge e
be e se gore O rile, “Dilo tše Ke di dirago, le tla di dira, gomme
bontši go feta bjo le tla dira,” ke tshepišo ya Gagwe, “gobane Ke
ya go Tate.”
190 Ga ke go tsebe, ga o ntsebe. Ge Morena a ka nkutollela ke
eng bothata bja gago, a o tla e dumela? O a tseba gore e—e…
Gabotse, o a tseba ge eba ke therešo goba aowa. Go lokile. A nke
Morena a e fe. Gore batho ba ba kgone go bona, gomme ba se
dule ka pelaelo.
191 Mosadi ga a mo bakeng sa yenamong, o mo bakeng sa morwa
wa gagwe, gomme morwa wa gagwe ke taba ya monagano. O
amogetše kolobetšo ya Moya wo Mokgethwa nako ye nngwe ya
go feta. Gomme bjale, o tšhogile gohle, ga a kgone go nagana,
ga a kgone go swara mošomo wa gagwe. Yeo ke therešo. Tšea
sakatuku sela ka seatleng sa gago gomme o se bee godimo ga
gagwe, o se belaele, gomme o tla hlapologelwa gomme a hlankela
Morena. Sepela, e dumele.

A o dumela Modimo?
Etla, kgaetšedi, etla o dumela.
Morena Modimo, Leineng la Jesu Kriste, fola.
Etla le ba bannyane ba.
O Tate Modimo, Leineng la Morena Jesu, ke a ba šegofatša,

a nke ba fodišwe.

Etla, ngwanešu wa ka. [Ngwanešu o bolela le Ngwanešu
Branham—Mor.] Modimo a go šegofatše. Ke tla dira.

Morena, Leineng la Morena Jesu, šegofatša gomme fodiša
ngwanešu. Amene.

Etla kgaetšedi.
192 O Morena, ge a feta kgauswi, a nke go se be boka
go feta kgauswi le motho, eupša a nke a tsebe gore Jesu,
Morwa wa Modimo o fa, Moya wa Gagwe o fa. Gomme ge
ba robaditšwe ka moriting wa Mokgethwa Petro gomme ba
fodišitšwe, motheadihlapi wa go hloka tsebo yo a bego a sa kgone
go ngwala leina la gagwe, e be e se motheadihlapi yola wa go
hloka tsebo, e be e leMoyawaGago,Morena, wo ba o lemogilego,
a nke mosadi yo a fete kgauswi le tlotšo ya Moya wo Mokgethwa
gomme a fodišwe. Ka Leina la Jesu. Amene.

Etla, Kgaetšedi Wood, ke a go tseba, kafao etla mo.
193 Morena Modimo, mosadi yo ke a mo tseba. Mošemane wa
gagwe wa segole, yo e bego e le segole, bogole bja digotlane bo
godišeditše leoto la gagwe godimo ka morago ga gagwe. Ba tsene
ka kopanong, gommeO boletše le go bitša leina la gagwe, gomme
wa mo tliša ntle gomme wa otlolla leoto lela la go golofala, go
fihla a sa tsebe ke lefe le bego le golofetše bjale. Mmagwe o
a babja, o hloka phodišo, Morena, a nke maatla a Modimo ao
a otlollotšego leoto la David, a fodiše kgaetšedi wa ka. Ke a e
kgopela, Leineng la Jesu Kriste. Amene.

Šegofala, Kgaetšedi Wood.
194 Ke a makala ge eba David o kgauswi. Mošemane, tatagwe
o be a le Hlatse ya Jehofa, tatagwe o tladitšwe ka Moya wo
Mokgethwa. A ka kgona go le fa bopaki bja ngwanabo. Ke ba
bakae ba lena ba badilego ka hlapi ye nnyane e etla bophelong
nako yeo? E be e le ngwanabo yo a bego a eme a le gona. David,
o go kae, David Wood? Emelela. Go be go le mošemane, taba ya
pholio, leoto la gagwe le gogetšwe godimo ka morago ga gagwe,
a dutše moragorago ka go batheeletši ka go kopano ye kgolo
ya tente, gomme Moya wo Mokgethwa o boletše le yena gomme
o rile, “O RIALO MORENA!” Yena šole, hlatse gore Modimo o
fodiša pholio. Amene.
195 Oo, ke ikwela boka mopshikologimokgethwa. Amene. Ke
ikwela boka go goelela. Ge go tšea seo go hlankela Modimo, gona
a nke ke e dire.
196 Ke sesile mawatle a šupa, ke sepetše lefase makga a tshela go
dikologa, gomme ga se ka ke ka bona mopshikologimokgethwa
le bjale. Ke leina la dikwero le diabolo a le gomareditšego
godimo ga bakgethwa ba Modimo. Ga go selo se sebjalo. Ke
na le dikerekemaina tša go fapana tše makgolosenyane le
masometshela senyane di ngwadišitšwego mmušong, gomme ga

go le e tee ya tšona e bitšwago mopshikologimokgethwa. Ga go
selo se sebjalo.

Etla, mothepana. O dumela Modimo?
Morena Modimo, Leineng la Jesu Kriste, a nke mosetsana a

fole. Amene.
Dumela, kgaetšedi.
Morena, Leineng la Jesu Kriste, a nke mohumagadi a fole.

Amene.
Etla, kgaetšedi.
Morena, ke bea diatla godimo ga mosadi le ngwana, Leineng

la Jesu Kriste, a nke ba fodišwe.
Etla, kgaetšedi.

197 Bjale, le a bona le…Le se ke la hlephiša. Ge le etla kgauswi
mo, thomang go tumišaModimo. Ge o rapeletšwe, ga ke kgathale
ge eba go tšea mengwaga ye masomepedi tlhano, ge le le bana
ba Abraham, gona le ne tumelo ya Abraham. Tlhatho yela ga ya
swanela go ba nako ye nngwe le ye nngwe.
198 Fa. A re basetsebane seng sa rena? Ga ke go tsebe, ga o ntsebe.
Eupša Modimo o a re tseba bobedi. A o dumela gore seo…? Ke
nyaka o be hlatse go phuthego. Mosadi šo yo a nago le tumelo.
Gonabjale, go ne maikutlo a go se tlwaelege ka kgonthe go wena,
boka a mabose, a go thobamatswalo, a go homotša.
199 Ke ba bakae ba kilego ba bona seswantšho se mmušo o se
tšerego saMorongwawaMorena, o se hwetšago ka ntlong ya…?
Tlhahlobo ya George J. Lacy, hlogo ya FBI, o rile e be e le
Morongwa wa Morena, “Seetša se rathile lense ya khamera.” O
rile, “Khamera e ka se tšee saekolotši.”
200 Seetša sela sa go swana se lekeletše gomosadi yola gonabjale,
Seo ke se se mo dirago a ikwele ka tsela yeo. Bjale, se se swana
le sekgao se sengwe, go lena borasaense. Go no mpea godimo go
lefelo, leo ke—ke lebeletšego mosadi, gomme ke a tseba ka pela
ge ke lebelela go yena, le go boloka dikgopolo tša ka go yena,
gomme Moya wo Mokgethwa o nthuša, O tla mpotša ka yena.
O mo go rapelelwa, leoto le le mo tshwenyago, seo ke O RIALO
MORENA. Yeo ke therešo, a ga se yona?
201 Bjale, o re, “O e thankile.”

Go lokile, bonang ge eba re dirile. Yeo e be e se go thanka.
202 O na le yo mongwe gape o mo rapedišago, yoo ke
setlogolomorwa sa gago, gomme o na le molala wa gagwe o
robegile. Gomme o ka sepetlele sa mmušo, sepetlele sa sešole sa
mmušo, e segomo, eupša kaMissouri, seo keORIALOMORENA.
Sepela gomme o dumele gomme o amogele phodišo ya gago,
Leineng la Morena Jesu Kriste.

Etla, o dumela.

O Morena, mo fodiše ke a rapela, ka Leina la Jesu. E fe.
203 Lesogana, o tšhogile, o nyamile. A ga o tsebe Modimo a
ka kgona go fodiša megalatšhika? Bjale, go thata go motho wa
letšhogo go e swara. O be o nyaka lefelo go bea leoto la gago. Le
a bona? O monagani yo mogolo, o tshela maporogo pele o fihla
go wona, le go tšea dilo tše dingwe, o se sa e dira gape. Ga o
ikwele gampe bjale. O a bona, e tlogile go wena bjale. Ge o ka ya
o dumela, e ka se tsoge ya tla godimo ga gago gape. Leineng la
Jesu Kriste, e dumele.

Morena Modimo, Leineng la Morena Jesu, fodiša mosadi yo,
ke a rapela.

Morena Modimo, ke a rapela gore O tla fodiša kgaetšedi wa
rena ge a feta kgauswi, e sego ka nna, eupša ka tlase ga sefapano.

Leineng la Morena Jesu, fodiša motho morategi yo, Tate, ge
a feta kgauswi. E fe, Morena.
204 O apešitšwe ke moriti go iša lehung ka bothata bja pelo.
Eupša a o a dumela Modimo o tla fodiša pelo ya gago? Gona
sepela, bjalo ka ge o dumetše, a nke go be go wena.
205 Yo mongwe o apešitšwe ke moriti go iša lehung ka kankere.
A o a dumela Modimo o tla fodiša kankere? Gona sepela, gomme
o hlalale, gomme o thabe.

A o ka se dumele?
206 E re, mohumagadi yo a dutšego thwi morago ntle mo, a
sotlega ka go opa ga hlogo, a o a dumela Modimo o tla go fodiša?
Ge o dira, amogela phodišo ya gago. Amene.

A go šegofatšwe Morena!
207 Mosadi yo monnyane šo o dutše mo o apere yunifomo ye
tšhweu, o nno kgwatha Morena. O na le bothata bja letheka,
o wele gomme a gobatša letheka la gagwe. Yeo ke nnete, a ga
se yona, mohumagadi. O be o dutše fale o rapela, gomme o
rile, “Morena, a nke a mpitše.” O be o rapela feela nako yeo, o
kgwathile Moprista yo Mogolo. Bjale o tla fola, Jesu Kriste o go
fodišitše. Amene.
208 Ke hlohla tumelo ya gago go dumela Modimo! Ke re Leineng
la Jesu: O a dumela!
209 O a dumela Modimo o tla fodiša asma yeo, o dutšego thwi
morago fao? Ge o e dumela ka pelo ya gago yohle, o ka ba le
yona.

O a dumela, kgaetšedi?

Leineng la Jesu Kriste, a nke o fodišwe.

A o a dumela, kgaetšedi?

Leineng la Morena Jesu, fola.

210 Ke no se kwešiše. Gobaneng le sa kgone go e swara, bagwera?
Ga go kgathale ge eba go ne pono goba aowa, a ga o tsebeModimo
wa go swana ke Yena wa go swana Yo a tsebago tšohle ka wena?
211 O na le sehloga ka molomong wa gago. A yeo ke nnete? Ga ke
go tsebe, Modimo o a go tseba. Moh. Carroll, leo ke leina la gago.
O tšwa Dalton, Georgia. Boela gae, dumela, gomme go tla fola.
212 Bjale, se belaele, dumela. Eba le tumelo ka go Modimo.
Amene.

Leineng la Morena Jesu.
Modimo a ka kgona go fodiša sešo sela ge o ka Mo dumelela.

Mo dumele.
Leineng la Jesu Kriste, a nke o fole.
Morena Modimo, ke a rapela gore O tla fodiša mosadi yo,

Leineng la Jesu.
Leineng la Morena Jesu, fodiša kgaetšedi wa rena.
Etla, ngwanešu. Yeo ke kgopolo.
Morena Jesu, fodiša ngwanaborena, ka Leina la Jesu.

213 “Maswao a a tla latela bona ba ba dumelago.” A le a dumela
ke a dumela? A le a dumela? “Gona maswao a a tla latela bona
bao ba dumelago: Ge ba bea diatla go balwetši, ba tla welwa ke
maruru.” O a e dumela? Feta kgauswi.

Leineng la Jesu Kriste, a nke o fole.
214 Etla, kgaetšedi. O golofetše, a o a dumela gore Modimo a ka
kgona go fodiša mošemane yola wa segole a dutšego ntle kua, a
ka kgona go go dira o fole, le wena? Gona Mo fe tumišo gomme
o tla fola, Leineng la Jesu Kriste.

Etla, kgaetšedi. O a dumela?
Leineng la Jesu Kriste, dirwa go fola.
O a dumela, mošemane yo monnyane?
Leineng la Jesu Kriste, Modimo, fodiša ngwana yo.
O a dumela, ngwanešu?
Leineng la Jesu Kriste, a nke o fodišwe.
O a dumela, kgaetšedi?
Leineng la Jesu Kriste, fola.
Leineng la Jesu Kriste, fola.
O a dumela, kgaetšedi?
Leineng la Jesu Kriste, fola.
Leineng la Jesu Kriste, fola, ngwanešu.
Leineng la Jesu Kriste, fola.
Etla, kgaetšedi. O dumela ka pelo ya gago yohle?
Leineng la Jesu Kriste, a nke o fole.

Leineng la Jesu Kriste, a nke ngwanešu a fole.
215 Etla, kgaetšedi. Eya ka godimo ga bothata bjoo bja mogodu,
eya, eja bjale. Amene.

Leineng la Jesu Kriste, Modimo, ke a rapela gore O tla mo
fodiša, Leineng la Jesu.

Modimo, ke a rapela gore O tla fodiša kgaetšedi wa rena, ka
Leina la Jesu.

Modimo, ka Leina la Jesu, fodiša ngwanaborena.
Morena Modimo, ka Leina la Jesu Kriste, fodiša

ngwanaborena.
Tate wa Legodimong, go ngwadilwe, “Ba tla bea diatla go

balwetši, ba tla welwa ke maruru.” Leineng la Jesu Kriste, ke
dira se.

Ramaatlakamoka Modimo, ke bea diatla godimo ga
ngwanešu. Leineng la Jesu Kriste, a nke a fole. Amene.

Modimo a go šegofatše, papa.
Ka Leina la Jesu Kriste, ke bea diatla godimo ga kgaetšedi

wa ka bakeng sa phodišo ya gagwe.
216 Etla, kgaetšedi. O boifa eng? Seo ke se se hlotšego bothata
bja mogodu wa gago, gomme o go tlišitše ka seemong se o lego
ka go sona. O ya go e fenya gonabjale, a ga o ye?

Leineng la Jesu Kriste, a nke go be bjalo. Amene.
217 Mme, pelo yela ya kgale e rethetha nako ye telele, go ba
gampe bjale, eupša ge o ka dumela, e tla tšwelapele e rethetha.

Leineng la Jesu Kriste, a nke a fodišwe. E fe, Morena.
Etla, kgaetšedi.
Leineng la Jesu Kriste, a nke a fole.
Leineng la Jesu Kriste, ke a rapela gore O tla fodiša

ngwanešu wa ka.
Etla, ngwanešu morategi.
Morena Modimo, Leineng la Jesu Kriste, a nke ngwanešu wa

ka a fole. Amene.
Leineng la Jesu Kriste, a nke ngwanešu wa ka a fole.
Leineng la Jesu Kriste, a nke kgaetšedi wa ka a fole, Tate.
Leineng la JesuKriste, ke bea diatla tša ka godimo gamosadi

le go kgopelela phodišo ya gagwe. Amene.
Modimo, ke bea diatla godimo ga ngwanešu wa ka Leineng

la Jesu bakeng sa phodišo ya gagwe.
Etla, mohlomphegi.
Leineng la Jesu Kriste, ke bea diatla godimo ga ngwanešu wa

ka bakeng sa phodišo.

218 Etla, kgaetšedi. O dumela ka pelo ya gago yohle? Bothata bja
gago bja mokokotlo bo tla go tlogela gona.
219 Leineng la Morena Jesu, mo fe phodišo ya gagwe, Tate.
220 O na le selo sa go swana. Bjale dumela ka pelo ya gago yohle,
Leineng la Jesu Kriste.
221 O a dumela gore bolwetši bjoo bja swikiri bo tla tloga gomme
o tla fola? O a dira? Eya pele. E dumele, gomme o tla ba le tšhelelo
ya madi ya Kriste.
222 O ntumela go ba mohlanka waModimo? O a dumela Modimo
a kampotša se e lego phošo kawena? A o tla e dumela? Gabotse, o
tla tseba ke therešo goba aowa. O ne letšhogo le bothata bja pelo.
Yeo ke nnete. Letšhogo la gago ke le le dirago bothata bja pelo ya
gago, ke pelo ya letšhogo. Ge o eja le go robala fase, ditefo, e na
le mehuta yohle ya maikutlo le maikutlo. Ga e ye go go bolaya. A
o dumela seo, Louise? O dula ka Tennessee, Clinton, Tennessee,
eupša ga o tšwe Tennessee, o tšwa California, Los Angeles. O bile
le bothata bjo bontši ka bophelong bja gago, o lahlegetšwe ke
mošemane feela kgauswana ka go kotsi ya sefatanaga, seo ke O
RIALO MORENA. Dumela go Morena Modimo wa rena. Sepela
gomme o amogele phodišo ya gago. A o tla e dira?

A nke go be bjalo, Leineng la Morena Jesu.
223 Go lokile. A woo ke mothalo ohle wa thapelo?
224 A le kgodišegile gore Jesu Kriste o a phela? A le kgodišegile
gore O rile dilo tše di tla direga feela pele ga go tla ga Morena
Jesu? Gona re kgauswi le bofelo bja leeto, gomme Morongwa
wa Modimo o theogetše tlase magareng ga rena, gomme o
inetefaditše Yenamong go ba Morwa wa Modimo, a tsogile go
tšwa bahung le go phethagatša Lentšu le lengwe le le lengwe.
225 Ke ba bakae ka mo ba sego gabotse, gomme o nyaka go
fodišwa? Phagamišetša seatla sa gago godimo. Oo, nna, ga se ke
kgone go kgabola bale bohle. A le tla ntumela bjalo ka mohlanka
waModimo? A o a dumela goreModimo o tla ntumelela go bolela
se sengwe se bego se fošagetše? Modimo o netefaditše gore ke go
boditše therešo.
226 Fa, bohle bao le lego badumedi, phagamiša seatla sa gago.
Bjale bea diatla tša gago go yo mongwe kgauswi le wena. Ke
tla le fa Lengwalo, Lengwalo la go swana le rile maswao a a tla
dirwa kamokgwawo, yenaModimo o rile, “Maswao a a tla latela
bona ba ba dumelago: Ge ba bea diatla godimo ga balwetši, ba
tla welwa ke maruru.” Ga se nna, Ga se nna, Ke Yena. Gomme
ga se diatla tša ka, ke diatla tša modumedi e ka ba ofe.
227 O a e dumela, kgaetšedi? O a e dumela fao…?…Ge o
dumela ka go yona, khunologo ya gago e thwi mo mojako.
228 Bjale, o se ithapelele wenamong, rapelela motho yo o nago le
diatla tša gago godimo ga gagwe, a nke ba go rapelele morago.
Beibele e rile, “Ipoleleng diphošo tša lena yo motee go yo

mongwe, gomme le rapelelane yo motee go yo mongwe, gore
le fodišwe.” Bjale, bea diatla tša gago godimo ga yo mongwe
kgauswi le wena.
229 Se sengwe se no swanela go direga, se sengwe se swanetše go
direga! Lentšu la Modimo ke therešo. Ge o e dumela…
230 Batho ba a fodišwa! Šeo yona, yeo ke yona, šeo yona! Bjale
emelelang gomme le amogele phodišo ya lena. Emelelang ka
maoto a lena, yo mongwe le yo mongwe wa lena, emelela ka
maoto a gago gomme o amogele phodišo ya gago. Woo ke Moya
wo Mokgethwa. O fodile, Leineng la Jesu Kriste, Morwa wa
Modimo! 

Tsebišo ka tokelo­kgatišo

Ditokelo ka moka di bolokilwe. Puku ye e ka ngwalollwa godimo ga
sengwalolli sa ka gae go šomišwa ke mong goba go fiwa ntle, mahala
ntle le tefo, bjalo ka sedirišwa go gaša Ebangedi ya Jesu Kriste. Puku ye
e ka se kgone go rekišwa, go tšweletšwa gape ka bopepetla, go romelwa
go website, go bolokwa go sedirišwa sa go bušetša, go hlathollelwa
malemeng a mangwe, goba go šomišetšwa go kgopela ditšhelete ntle le
tumelelo ya go ngwalwa ya Voice Of God Recordings®.
Tshedimošo ye e Tseneletšeng goba materiale yo mongwe o leng gona,
ka kgopelo ikopanye le:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


